
2024-yil 24-fevral, ¹ 41 (8664) Shanba Saytimizga o’tish uchun QR-kodini 
telefoningiz orqali skaner qiling.

2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Uchinch i  Renessans poydevor in i 
yaratayotgan, taraqqiyotning yangi bosqichiga 
ko‘ tar i layotgan mamlakat imiz uchun 
bugungi kunning Ishoqxon Ibratlari juda 
zarur. Prezidentimiz jadid bobolarimizning 
hayoti, benazir faoliyati, bebaho merosini 
o‘rganish hamda targ‘ib qilishga davlat siyosati 
darajasida e’tibor qaratar ekan, bu borada 
qator tashabbus va takliflarni ilgari surib, 
barcha loyihani qo‘llab-quvvatlab kelmoqda.

Biz ham bundan ruhlanib, davlatimiz 
rahbariga bir yil muqaddam bir million nafar 
yoshga qator xorijiy tillarni bepul o‘rgatish 
bo‘yicha “Ibrat farzandlari” loyihasini taqdimot 

DAVLATIMIZ RAHBARINI 
HAYAJONGA SOLGAN LOYIHA

Buyuk ma’rifatparvar, jadid bobomiz Ishoqxon Ibrat besh tilni mukammal 
bilgan. Bu uning jahonda bo‘layotgan o‘zgarishlar, iqtisodiy yuksalishlar bilan 
muntazam tanishib borishida, zamonaviy bilimlarni egallashida, ma’naviy 
uyg‘oqligida muhim o‘rin tutgan.

Dil so‘zi

Zamonamiz qahramonlari

SIAM EGIZAKLARINI 
AJRATGAN 

O‘ZBEK JARROHI
Yurtimizda olib borilayotgan islohotlar, yaratilayotgan 

shart-sharoitlar tufayli boshqa sohalar singari 
tibbiyotimiz ham jadal rivojlanmoqda. Murakkablik 
darajasi turlicha bo‘lgan jarrohlik amaliyotlari 
muvaffaqiyatli o‘tkazilayotgani ham buni yaqqol 
tasdiqlaydi.

Bugungi qahramonimiz — o‘nlab shogirdlarning 
ustozi, yuzlab ilmiy maqolalar muallifi, mashhur jarroh 
Habibulla OQILOV.

4

— Ayni chog‘da sizga 
va o‘zbek tibbiyotiga katta 
shuhrat keltirgan tarixiy 
voqea — siam egizaklarida 
o‘tkazilgan muvaffaqiyatli 
jarrohlik amaliyoti haqida 
suhbatlashsak. Bu o‘rinda 
gap qirg‘izistonlik Fotima 
va Zuhra haqida boryapti. 
U n g a  t a y y o r g a r l i k 
jarayonida, xuddi birinchi 
safar bo‘lganidek, xorijdan 
kuchli-kuchli jarrohlarni, 
m a s a l a n ,  r o s s i y a l i k 
hamkasblarni chaqirsak 
bo‘larkan, degan o‘y 
o‘tdimi-yo‘qmi?
—  S a l  o r q a g a 

qaytadigan bo‘lsak, 2006-yili 
qashqadaryolik egizaklarda 
xuddi  shunday jar roh l ik 
amaliyotini o‘tkazganmiz. 
Hozirgacha butun dunyoda 
7 yoki 8 ta davlatda bunday 
jarrohlik amalga oshiriladi. 
O‘zbekiston ham ana shular 
qator iga qo‘sh i lganidan, 
albatta, quvonamiz.

Tayyorgarlik jarayonida 

ustozlar, hamkasblar bilan 
maslahatlashdik. O‘shanda 
shu ish larn ing tepasida 
turgan ustozim, akademik 
Feruz Nazirov “Bu amaliyot biz 
uchun yangilik, agar chaqirsak 
boshimizdagi tojimiz tushib 
ketmaydi”, deb maslahat berdi. 
Shu tariqa rossiyalik akademik 
Sergey Gotyeni taklif etganmiz. 
Keyin u bilan birgalikda harakat 
qildik. Shu jarayonda bizning 
shifokorlar hech bir jabhada 
ulardan qolishmasligiga amin 
bo‘ldik. Qolaversa, sohada olib 
borilayotgan yangilanishlar 
tufayl i  ishlashimiz uchun 
barcha shart-sharoit yaratildi. 
Shu bois bu safar o‘zimiz 
o‘ tkazishga qaror 
qildik.

Mintaqa davlatlari o‘rtasidagi har tomonlama 
hamkor l ikn i  r ivo j lant i r ish,  o ‘zaro ishonchni 
mustahkamlash masalalari muhokama qilingan tadbirda 
Oliy Majlis Senati Raisining birinchi o‘rinbosari S. 
Safoyev ham ishtirok etdi va nutq so‘zladi. 

Tadbir ishtirokchilari mintaqaviy va ikki tomonlama 
hamkorlikni mustahkamlash, iqtisodiy, ijtimoiy va 
madaniy taraqqiyot yo‘lida birgalikda chora-tadbirlarni 
amalga oshirish, ta’lim va madaniyat sohasida o‘zaro 
hamkorlikni kuchaytirish, axborot almashinuvining 
ahamiyati haqida o‘zaro fikr almashdilar.

Tadbir doirasida tuzilmaning iqtisodiy va barqaror 
rivojlanish, budjet va rejalashtirish, ijtimoiy-madaniy 
masalalar, siyosiy masalalar bo‘yicha doimiy 
komissiyalarining yig‘ilishlari bo‘lib o‘tdi.

Ularda iqtisodiy o‘sish va atrof-muhitni muhofaza 
qilish, kambag‘allikni qisqartirish bo‘yicha sa’y-
harakatlarni ta’minlashda OPA parlamentlarining 
roli to‘g‘risidagi qarorlar loyihalari muhokama qilindi. 
Barqaror rivojlanish maqsadlarini amalga oshirish, iqlim 
muammolari, Osiyoda madaniy xilmaxillikni rivojlantirish 
va madaniy merosni himoya qilish, mintaqada barqaror 
jamiyat uchun bolalar va yoshlar rivojlanishiga 
ko‘maklashish kabi masalalar ko‘rib chiqildi.

Sessiya yakunida Boku deklaratsiyasi va Osiyo 
parlament assambleyasi 14-yalpi majlisining yakuniy 
hisoboti qabul qilindi. 

“Xalq so‘zi”.

DELEGATSIYAMIZ OSIYO 
PARLAMENT ASSAMBLEYASINING 

14-YALPI MAJLISIDA 
ISHTIROK ETDI

Ozarbayjonning Boku shahrida Osiyo parlament 
assambleyasining 14-yalpi majlisi bo‘lib o‘tdi. 
“Osiyoda barqaror rivojlanish yo‘lida mintaqaviy 
hamkorlikni mustahkamlash” mavzuida tashkil 
etilgan sessiyada 40 ta davlatdan parlament 
delegatsiyalari, jumladan, 10 ta davlatdan 
ma’ruzachilar, shuningdek, qator xalqaro parlament 
tashkilotlari rahbarlari hamda vakillari ishtirok etdi.

O‘zbekiston Respublikasi Prezidenti 
Shavkat Mirziyoyev Janobi Oliylariga

O‘ZBEKISTON RESPUBLIKASI PREZIDENTI 
SHAVKAT MIRZIYOYEV NOMIGA

Turkman xalqining milliy yetakchisi, Turkmaniston  
Xalq Maslahati Raisi Gurbanguli Berdimuhamedovdan 

O‘zbekistonda Maxtumquli Firog‘iy tavalludining 300-yilligini  
keng nishonlash to‘g‘risida qaror qabul qilingani munosabati  

bilan minnatdorlik maktubi keldi 

Milliy tillar ko‘rgazmasida O‘zbekiston tomonidan 
“O‘zbek tilining izohli lug‘ati”, mamlakatimiz viloyatlari, 
shaharlari va buyuk allomalarimiz haqidagi kitoblar 
namoyish etildi. 

Shuningdek, ingliz tiliga tarjima qilingan taniqli o‘zbek 
yozuvchilari asarlari va mamlakatimiz boy madaniy 
merosini targ‘ib qiluvchi alohida taqdimot o‘tkazildi. 
O‘zbek adabiy tili asoschisi, buyuk mutafakkir Alisher 
Navoiy ijodiy merosiga bag‘ishlangan miniatyura asosida 
ishlangan yirik devoriy surat ishtirokchilarda katta 
taassurot qoldirdi. 

Tadbir qatnashchilariga o‘zbek tili tarixi va bu tilda ijod 
qilgan ulug‘ allomalar, boy madaniy merosimiz va so‘nggi 
yillarda mamlakatimizda turli xalqlar tillarini targ‘ib qilish, 
o‘rganish hamda ko‘p millatli O‘zbekistonda bag‘rikenglik, 
tinchlik va totuvlikni ta’minlash bo‘yicha olib borilayotgan 
ko‘lamli ishlar haqida batafsil ma’lumot berildi. Shu bilan 
birga, UNESCO bosh konferensiyasining 43-yig‘ilishi 
2025-yilda Samarqand shahrida o‘tkazilishi yana bir bor 
e’tirof etildi.

Anjumanning madaniy qismida O‘zbekistonda xizmat 
ko‘rsatgan artist, Yunus Rajabiy nomidagi O‘zbek milliy 
musiqa san’ati instituti dotsenti Mohichehra Shomurotova 
tomonidan ijro etilgan milliy o‘zbek maqomlari barchaga 
xush kayfiyat ulashdi. 

“Dunyo” AA.
Parij

Biz va jahon

UNESCO BOSH QARORGOHIDA 
O‘ZBEK TILI BETAKROR 

JOZIBASINING NAMOYISHI 
UNESCO bosh qarorgohida 21-fevral 

— Xalqaro ona tili kuniga bag‘ishlangan 
qator tadbirlar tashkil etildi. Ushbu ma’rifiy 
tadbirlarda O‘zbekiston, Bangladesh, Xitoy, 
Malayziya, Indoneziya, Koreya Respublikasi, 
Ozarbayjon, Rossiya, Ukraina, Ruminiya, Shri-
Lanka, Serbiya, Gvatemala, Pokiston, Filippin, 
Gana va Tanzaniya vakillari qatnashdi.

Hurmatli Shavkat Miromonovich,
Qadrli birodarim,
Avvalo, Sizga o‘zimning samimiy 

salomlarimni yo‘llab, Turkmaniston 
v a  O ‘ z b e k i s t o n  R e s p u b l i k a s i 
o‘rtasidagi do‘stlik, qardoshlik va 
yaxshi qo‘shnichilik munosabatlarini 
rivojlantirish hamda mustahkamlashga 
qo‘shayotgan ulkan shaxsiy hissangiz 
uchun chuqur minnatdorlik bildiraman.

Sizning buyuk turkman shoir i 
va mutafakkiri Maxtumquli Firog‘iy 
tava l lud in ing 300-y i l l ig in i  keng 
nishonlash to‘g‘risida qabul qilgan 
qaroringiz buning yana bir yaqqol ifodasi 
bo‘ldi.

Gumanist va ma’rifatparvar shoir 
sifatida o‘zining ijodi va falsafiy merosi 
bilan insoniyat ma’naviy xazinasidan 
abadiy joy olgan Maxtumquli Firog‘iyning 
jahon adabiyoti va madaniyati tarixidagi 
alohida o‘rni haqidagi fikrlaringizga 
to‘liq qo‘shilaman. Va albatta, biz 
Maxtumqulining turkman va o‘zbek 
xalqlarining o‘zaro qardoshligi, do‘stligi 
hamda mushtarak taqdirlari poydevorini 
yaratishga qo‘shgan ulkan hissasi 
to‘g‘risida hamisha chuqur minnatdorlik 
va g‘urur tuyg‘usi bilan gapiramiz.

O‘zbekiston Maxtumqulining hayoti 
va ijodida alohida o‘rin egallaydi. Ulug‘ 
shoir Xivada ta’lim olib, O‘zbekiston 
tarixini juda yaxshi o‘rganib, ushbu 
zaminga chinakam mehr, uning xalqi 

va an’analariga katta hurmat va ehtirom 
rishtalari bilan bog‘landi.

Bugungi kunda Maxtumqulining 
she’rlari o‘zbek tilida yangrayotgani, 
O ‘ z b e k i s t o n d a g i  m a k t a b  v a 
universitetlarda o‘rganilayotgani tabiiy 
holdir. Xuddi shu kabi Turkmanistonda 
ham Alisher Navoiy, Mirzo Ulug‘bek, 
Munis Xorazmiy kabi buyuk o‘zbek 
shoirlari, alloma va mutafakkirlarini 
bilishadi va hurmat qilishadi.

Ishonchim komilki, O‘zbekistonda 
Maxtumquli Firog‘iy tavalludining 
300-yilligi keng nishonlanishi xalqlarimiz 
va davlatlarimiz o‘rtasidagi qardoshlik 
rishtalari mustahkamligining, umumiy 
tarixiy taqdirimiz, o‘zaro hamjihatligimiz 
va jipslikka doimo tayyor ekanimizning 
yana bir ifodasi bo‘ladi.

Qabul qilgan qaroringiz uchun 
yana bir bor minnatdorligimni qabul 
qilishingizni so‘rayman.

Fursatdan foydalan ib ,  S izga 
mustahkam sihat-salomatlik, baxt-
saodat ,  davlatchi l ik  va s iyosiy 
fao l i ya t ing izda yang i  yu tuq lar, 
O‘zbekiston xalqiga esa tinchlik va 
ravnaq tilayman.

Chuqur hurmat bilan,

Gurbanguli BERDIMUHAMEDOV,
turkman xalqining milliy 

yetakchisi, 
Turkmaniston Xalq Maslahati Raisi

“Ibrat farzandlari” jadid bobolarimiz orzularini 
ro‘yobga chiqarmoqda

qildik. Loyiha orqali jadid bobolarimiz xotirasini 
tiklash va ularning ishlarini davom ettirishni 
ko‘zlagandik. Ochig‘i, o‘sha paytda bu 
g‘oyaga ishonish qiyin edi. Lekin Yurtboshimiz 
jamoamizni ruhlantirgan, harakat qilsak, 
ko‘zlangan marrani zabt etish mumkinligiga 
hammamizni ishontirgandi. 

Prezidentimiz Andijon viloyatiga tashrifi 
chog‘ida yoshlar bilan muloqotga kirishganida 
loyiha doirasida amalga oshirilgan ishlar, 
qo‘lga kiritilgan natijalar va kelgusi rejalar 
haqida so‘zlab berdim. Jumladan, yurtimiz 
bo‘ylab “Ibrat academy” platformasi orqali 
hozirgi kunda 800 ming nafar yigit-qiz xorijiy 

tillarni bepul o‘rganayotganini aytdim. Bu 
bizni qoniqtirmasligini, kelgusida ishlarimizni 
yanada kengaytirmoqchi ekanimizni bildirdim. 
Chunonchi, bugun Andijon viloyatining o‘zida 
43 ming nafar hamyurtimiz loyiha ishtirokchisi 
sifatida xorijiy tillarni bepul o‘zlashtirayotgan 
bo‘lsa, istiqbolda bu ko‘rsatkichni 100 
ming nafarga olib chiqmoqchi ekanimizni 
ta’kidladim. 

Davlatimiz rahbari “Meni ham hayajon 
bosadigan paytlar bo‘lar ekan. Andijonda 
100 ming farzandimni bepul o‘qitib 
beraman deganingiz, tasavvur qiling, 
bu qanday yutuq. Charchoqlarim ham 
chiqib ketdi, ishonaveringlar. Hech orqaga 
qaytmasdan, yoshlarga o‘rnak bo‘lib, 
mana shu platformani tashkil qilib, amalga 
oshirib yurganingiz — jonajon Vatanimiz, 
yangi O‘zbekistonga sadoqat bilan xizmat 
qilayotganingiz. Buni Vatan unutmaydi”, 
deganida jamoa kayfiyati yuz karra oshib ketdi.

Davlatimizning kuchli ijtimoiy siyosatida 
yoshlar eng ustuvor yo‘nalish. Ularga 
sifatli ta’lim va kasb berish, intilishlarini 
qo‘llab-quvvatlash doimiy e’tiborda. Har 
bir mahallada “Yoshlar bandligi dasturi” 
amalga oshirilmoqda, “Besh tashabbus 
olimpiadasi”, “Madaniyat karvoni” tadbirlari 
va turli festivallar o‘tkazilmoqda.

Shu yil 21-fevralda Prezident Farmoni 
bilan “O‘zbekiston — 2030” strategiyasini 
“Yoshlar va biznesni qo‘llab-quvvatlash 
yili”da amalga oshirishga oid davlat 
dasturi qabul qilindi. Dasturda yoshlar 
muammolarini hal qilish va salohiyatini 
yuzaga chiqarish, ularni talab yuqori 
bo‘lgan kasb-hunarga o‘qitish orqali 
bandligini ta’minlash bo‘yicha ko‘plab 
vazifalar belgilangan.

Bu yil “yoshlar balansi” bo‘yicha 925 
ming yigit-qizning bandligini ta’minlash 
zarur. Shuningdek, kollej, texnikum va oliy 
o‘quv yurtlarini 300 ming yosh bitiradi.

Yig‘ilishda ularni ishga joylashtirish, 
zamonaviy kasb-hunarlar va tadbirkorlikka 
jalb etish masalalari muhokama qilindi.

Avvalo, yoshlarning biznes bilan 
shug‘ullanishiga qo‘shimcha imkoniyatlar 
yaratilishi aytildi. Oilaviy tadbirkorlik dasturi 
doirasida ajratilayotgan kreditlarning 
kamida 40 foizi shunga yo‘naltiriladi. “Yosh 
tadbirkor” tanlovlari o‘tkazilib, g‘olib bo‘lgan 
biznes loyiha va g‘oyalar egalari xorijiy 
davlatlarga malaka oshirishga yuboriladi.

Mutasaddilar yangi sanoat loyihalarida 
100 ming, xizmatlar sohasida 150 ming, ish 
o‘rinlarini legallashtirish va o‘zini o‘zi band 
qilish orqali 200 ming nafar yigit-qiz bandligini 
ta’minlash to‘g‘risida axborot berdi.

Hozirgi kunda yoshlarbop istiqbolli 

YOSHLAR BANDLIGINI TA’MINLASH 
MASALALARI MUHOKAMA QILINDI

Prezident Shavkat Mirziyoyev 23-fevral kuni yoshlar bandligini  
ta’minlash chora-tadbirlari bo‘yicha yig‘ilish o‘tkazdi.

soha bu raqamli texnologiyalar. Shu bois 
davlat dasturida “Har bir mahalladan ikki 
nafar dasturchi” loyihasi belgilangan. 
Shuningdek, bu yil axborot texnologiyalari 
sohasida 70 ming yoshni band qilish 
rejalashtirilgan.

Buning uchun qobiliyatli yigit-qizlarni 
aniqlab, IT-kasblar va xorijiy tillarni 
o‘rganishiga ko‘maklashish zarurligi 
ta’kidlanib, hokimlarga tegishli ko‘rsatmalar 
berildi.

Yoshlar ishlari agentligining “Ibrat 
farzandlari” loyihasi orqali 1 million nafar 
o‘g‘il-qiz xorijiy tillarga bepul o‘qitiladi. 
Maktablardagi bo‘sh sinf xonalari chet tili 
repetitorlari va o‘quv markazlari uchun 
bepul ijaraga beriladi. Qishloq joylaridagi 
o‘quvchilarning o‘zlashtirishi yuqori bo‘lgan 
100 ta xususiy o‘quv markazining ijara 
xarajatlari 6 oygacha kompensatsiya 
qilinadi.

Shuningdek, xususiy kurslarda o‘qib 
“C-1” sertifikatini olgan yoshlarga o‘qish 
xarajatlari, nemis, fransuz, koreys, yapon 
va xitoy tillari bo‘yicha esa “B-2” darajasi 
sertifikatini olish xarajatlari qoplab beriladi. 
Yana bir yangilik — bu yil nafaqat sertifikat 
olishdagi imtihon xarajati, balki olti oylik 
o‘qish puli ham to‘lab beriladi.

“Ustoz” loyihasi doirasida 250 ming 
nafar yosh marketing, reklama, elektron 
savdo, IT-dizayner kabi 30 ta zamonaviy 
kasbga o‘rgatiladi.

Aholi bandligini ta’minlashda qishloq 
xo‘jaligida imkoniyatlar keng. Oldingi 
yillarda shu maqsadda 200 ming gektar 
paxta va g‘alla maydonlari qisqartirilib, 
dehqonchilik uchun odamlarga bo‘lib 
berilgan edi. Bu yil yana 60 ming 500 

gektar yer yoshlarga ajratilishi belgilangan.
Bundan samarali foydalanish uchun 

yangi tartib o‘rnatilishi qayd etildi. Unga 
ko‘ra, tuman hokimlari yerni suv ta’minoti 
yaxshi joydan ajratishga mas’ul bo‘ladi. 
Har bir yoshga qancha maydon ajratish 
bo‘yicha “mahalla yettiligi” taklif beradi. 
Yer olgan yoshlar “Agrobank” ATBning 
“Fermerlar maktabi”da hosildor eksportbop 
ekinlar yetishtirishga o‘qitiladi. Minitexnika, 
urug‘ va ko‘chatlar sotib olishga “Yoshlar 
daftari” jamg‘armasi hamda Fermerlar 
jamg‘armasidan subsidiya ajratiladi. 
Dehqon yoshlarga eksportchi va qayta 
ishlovchi tadbirkorlar kooperatsiya asosida 
biriktiriladi. Bundan tashqari, meva-
sabzavot kooperatsiyalariga banklar orqali 
2 milliard so‘mgacha kredit ham beriladi.

Yig‘ilishda O‘zbekiston Prezidentining 
shu yil 18-yanvardagi “Qishloq xo‘jaligiga 
mo‘ljallangan yer uchastkalarini ijaraga 
berish tartibini takomillashtirish bo‘yicha 
qo‘shimcha chora-tadbirlar to‘g‘risida”gi 
Farmoni ijrosiga ham to‘xtalib o‘tildi. 
Mazkur Farmonda 156 ta tumanda 15 
ming 626 gektar qishloq xo‘jaligi yerlari 
onlayn auksion savdolariga chiqarilishi 
belgilangan.

Davlatimiz rahbari ushbu yerlarni 
aholiga yaqin, suvi va unumdorligi yaxshi 
joylardan ajratib, kooperatsiya asosida 
eksportbop ekinlar ekish muhimligini 
ta’kidladi. Hokimlarga qo‘shimcha yerlarni 
o‘zlashtirib, ish o‘rinlari uchun zaxira yaratib 
borish vazifasi qo‘yildi.

Yig‘ilishda muhokama qilingan masalalar 
yuzasidan mutasaddilarning axboroti 
eshitildi.

O‘zA.

Videolavhada ko‘ring

FRAKSIYALAR HAYOTI 
O‘zLiDeP

K e c h a  d a v -
latimiz rahbarining 
“ O ‘ z b e k i s t o n 
— 2030” st ra-
tegiyasini “Yoshlar 
va biznesni qo‘llab-quvvatlash yili”da amalga oshirishga 
oid davlat dasturi to‘g‘risida”gi Farmoni e’lon qilindi. 

O‘zbekiston Liberal-demokratik partiyasi fraksiyasi 
a’zosi Baxitbay Aldamuratov mazkur muhim hujjatda 
strategiyada belgilangan keng ko‘lamli islohotlarni 
2024-yilda samarali amalga oshirishga oid muhim 
vazifalar belgilab berilganini e’tirof etdi. 

“Xalq manfaatlariga yo‘naltirilgan boshqaruv 
tizimini yanada takomillashtirish, har bir insonga o‘z 
salohiyatini ro‘yobga chiqarishi uchun munosib sharoitlar 
yaratishdek muhim maqsadlar mazkur Farmonda 
ilgari surilgani ahamiyatli bo‘lib, bu aholi huquq va 
manfaatlarini ta’minlash barobarida tinch va farovon 
yashashlarini kafolatlashga xizmat qiladi”, dedi deputat. 

“Milliy tiklanish” DP
Quy i  pa la tan ing  Fan , 

ta’l im, madaniyat va sport 
masalalari qo‘mitasi tomonidan 
O‘zbek is tonda ps ixo log ik 
yordam ko‘rsatishning dolzarb 
m a s a l a l a r i g a  b a g ‘ i s h l a b 
o‘tkazilgan davra suhbatida 
“Milliy tiklanish” DP fraksiyasi 
a’zosi Abdumalik Akramov 
keyingi vaqtlarda jamiyatda 
psixologik yordamga bo‘lgan ehtiyoj o‘sib borayotgani, 
ammo sohada malakali kadrlar yetishmayotgani 
masalasiga to‘xtalib o‘tdi.

“Mazkur sohada bugun bizda bo‘shliq bor. 
Uni tezda to‘ldirmaydigan bo‘lsak, kimlardir, ya’ni 
“psevdopsixolog” shaxslar bu maydonni egallashga 
urinadi. O‘ylab qarasak, avvallari ham psixologik 
yordamga ehtiyoj bo‘lgan. Lekin so‘nggi yillarda axborot 
olish imkoniyatining keskin oshishi bugun ayrim odamlar 
ruhiyatiga salbiy ta’sir ko‘rsatmoqda va natijada ularning 
“stress” holatiga tushib qolishi kuzatilyapti. Ushbu 
sohada malakali mutaxassislar yetarli bo‘lmagani sababli 
bu kabi muammolarni bartaraf etish qiyinlashmoqda”, 
dedi deputat. 

“Adolat” SDP
S h u  h a f t a 

boshida siyosiy 
p a r t i y a l a r 
f r aks i ya l a r i da 
qizg‘in muhokama qilingan “Bolalarni zo‘ravonliklarning 
barcha shakllaridan himoya qilish to‘g‘risida”gi qonun 
loyihasi yuzasidan asosli savollar, fikr-mulohazalar 
o‘rtaga tashlangan edi. 

“Adolat” SDP fraksiyasi a’zosi Dilmurod Ismoilov 
qonun loyihasida voyaga yetmagan shaxslarga 
g‘amxo‘rlik qilishdan bo‘yin tovlash zo‘ravonlik sifatida 
baholanishini qo‘llab-quvvatlab, bu bo‘yicha o‘z taklifini 
bildirdi. 

“Albatta, bunga qo‘shilaman, shu bilan birga, 
voyaga yetmagan bolalarni boqishdan bo‘yin tovlash 
ham zo‘ravonlik sifatida qayd qilinishini taklif etaman. 
Boisi, afsuski, ba’zan ota-onasi boqmayotganligi 
sababli bozorlarga chiqib yoki avtomobillar balonini 
qoraytirib o‘zini o‘zi boqishga majbur bo‘layotgan 
bolalarga ko‘zimiz tushadi. Mehnatga layoqati bo‘la 
turib, farzandiga loqayd ota-onalarga nisbatan chora 
qo‘llash masalasini o‘ylab ko‘rish kerak, nazarimda”, 
dedi deputat. 

O‘zXDP 
O‘zbekiston Xalq 

demokratik partiyasi 
f raksiyasi  a ’zosi 
Firdavs Sharipov 
Prezidentimizning 
shu yil 2-fevraldagi 
“Mahal l iy  davlat 
hokimiyati organlari faoliyatining samaradorligini 
oshirish chora-tadbirlari to‘g‘risida”gi Farmonida 
belgilangan vazifalar, avvalo, “Kuchli Kengash” 
tuzilishiga mas’ul bo‘lgan siyosiy partiyalar uchun 
yaratilgan imkoniyat sifatida baholanishi kerakligini 
ta’kidladi. 

“Endilikda mahalliy Kengash deputatlarining 
faoliyatini jonlantirishga xizmat qiladigan huquqiy 
asosni takomillashtirish, doimiy komissiyalar faoliyatini 
qayta ko‘rib chiqish zarur. Oldimizda qilinadigan ishlar 
judayam ko‘p. Kuchli Kengashdagi deputatlar mustaqil 
bo‘lishi uchun ijro hokimiyati vakili bo‘lmasligini nazarda 
tutuvchi qonunlarni, masalan, xalq deputatlari mahalliy 
Kengashlari reglamentiga oid qonunni ishlab chiqish 
vaqti keldi”, dedi deputat. 

O‘zbekiston  
Ekologik partiyasi 

“Huquqbuzarliklar 
p r o f i l a k t i k a s i 
to‘g‘risida”gi qonun 
loyihasi muhokamasiga 
bag‘ishlab o‘tkazilgan 
yig‘i l ishda Ekologik 
partiya fraksiyasi a’zosi 
Shuhrat Abduhalimov 
l o y i h a d a g i  a y r i m 
normalarga e’ t ibor 
qaratdi.

“Qonun loyihasida “nochor oila” tushunchasiga 
ta’rif berilayotgani e’tiborimni tortdi. Bunday 
tushunchalarni, avvalo, Oila kodeksida aks 
ettirishimiz kerak, deb hisoblayman. Sababi oila 
bilan bog‘liq normalar aynan Oila kodeksida 
mujassam bo‘lishi, undan so‘ng boshqa tegishli 
qonunlarda o ‘z  o ‘ rn in i  top ish i  maqsadga 
muvofiqdir”, dedi deputat. 

FRAKSIYALAR 
HAYOTI

Ta’kidlab o‘tilganidek, Jahon sog‘liqni 
saqlash tashkilotining ma’lumotlariga ko‘ra, 
odamning immunitet tanqisligi virusi oqibatida 
kelib chiqadigan kasallik, ya’ni OIV infeksiyasi 
bugungi kunda barcha mamlakatlar uchun 
global muammoga aylangan. Har yili o‘rtacha 
2,5 mln. odam OIV yuqtiradi, 2 milliondan 
ziyod kishilar bu kasallikdan vafot etadi. 
Epidemiya boshlanganidan buyon dunyo 
bo‘yicha 75 mln. inson OIV infeksiyasiga 
chalingan.

Psixotrop va giyohvandlik moddalariga 
qaramlik bugungi kunda jamoat salomatligi 
nuqtayi nazaridan bashariyat muammosiga 
aylangan. Dunyo bo‘yicha 2020-yil yakunida 
275 mln. odam psixofaol moddalar qabul qilishi 
aniqlangan. Bu ko‘rsatkich 2030-yilga borib 
yana 11 foizga ko‘payishi taxmin qilinyapti. 
Shuningdek, 36 mln. kishi giyohvandlik 
moddalari qabul qilishi natijasida kelib 
chiqadigan salomatligidagi buzilishlardan 
aziyat chekmoqda. 

Si l  kasal l ig i  b i lan b i r inchi  marta 
aniqlanganlar 2022-yilda 7,5 millionni tashkil 
etib, bu 1995-yildan buyon rekord ko‘rsatkich, 
deb tan olingan. Ushbu kasallik sababli o‘lim 
holatlari 2015-yildagiga nisbatan 19 foizga 
kamaygan bo‘lsa-da, JSSTning maqsadidan 
(75 foizga kamaytirish ko‘zda tutilgan) ancha 
kam ko‘rsatkichdir. 

Shu  bo is  mamlaka t im izda  aho l i 
salomatligini muhofaza qilish, sil va OIV 

Qonunchilik palatasi qo`mitalarida

SUD QARORISIZ  
UY-JOYDAN MAHRUM ETISHGA 

YO‘L QO‘YILMAYDI

Madaniyat sohasidagi to‘garaklar faoliyati qoniqarlimi?

Davra suhbati

Sanoat, quril ish va savdo 
masalalari qo‘mitasi tomonidan 
m a z k u r  q o n u n  l o y i h a s i 
m u h o k a m a s i g a  b a g ‘ i s h l a b 
o‘tkazilgan yig‘ i l ishda qonun 
loyihasi atroflicha ko‘rib chiqildi. 
Loyihani yanada takomillashtirish, 
pishiq-puxta holatga keltirish 
bo‘yicha berilgan barcha takliflar 
ishchi guruh a’zolari tomonidan 
chuqur tahlil qilindi.

Ushbu qonun loyihasi bilan Uy-
joy kodeksiga tegishli o‘zgartirish 
va qo‘shimchalar kiritish nazarda 
tutilmoqda. Ya’ni hech kimning sud 
qarorisiz va qonunga zid tarzda 
uy-joyidan mahrum etilishiga yo‘l 

Ayni paytda “Yangi tahrirdagi O‘zbekiston Respublikasi 
Konstitutsiyasi qabul qilinishi munosabati bilan O‘zbekiston 
Respublikasining ayrim qonun hujjatlariga o‘zgartirish va 
qo‘shimchalar kiritish to‘g‘risida”gi qonun loyihasi Qonunchilik 
palatasining navbatdagi majlisiga ikkinchi o‘qishga kiritish 
uchun tayyorlanmoqda.

qo‘yilmasligi, uy-joyidan mahrum 
etilgan mulkdorga uy-joyning 
qiymati va u ko‘rgan zararlarning 
o‘rni qonunda nazarda tutilgan 
hollarda va tartibda oldindan 
hamda teng qiymatda qoplanishi 
kafolatlanishi belgilanmoqda.

Q o n u n  l o y i h a s i n i n g 
qabul qilinishi yangi tahrirdagi 
Konstitutsiyani so‘zsiz amalga 
oshirishga, uy-joyidan mahrum 
etilganda uy-joyini hamda u ko‘rgan 
zararlarning o‘rni belgilangan 
t a r t i bda  qop lan i sh i  o rqa l i 
xususiy mulkni himoya qilish va 
mulkdorlar huquqlarining kafolatlari 
ta’minlanishiga xizmat qiladi.

SOLIQ KODEKSIGA 
YANGILIKLAR 
KIRITILMOQDA

Kecha Budjet va iqtisodiy 
islohotlar qo‘mitasi tomonidan 
qonun loyihasi muhokamasiga 
bag‘ishlab o‘tkazilgan ishchi guruh 
yig‘ilishida loyihani birinchi o‘qishda 
ko‘rib chiqish chog‘ida berilgan 
qator taklif va tavsiyalar atroflicha 
tahlil qilindi. 

Mazkur qonun loyihasi bilan 
Soliq kodeksiga adliya organlarida 
hisobga qo‘yilgan yuridik shaxs 
maqomiga ega bo‘lmagan kasaba 
uyushmalarining bo‘linmalari, 
b i r lashgan va boshlang‘ ich 
kasaba uyushmalari tashkilotlariga 
ularning ixtiyoriga ko‘ra soliq 
to ‘ lovchin ing ident i f ikats iya 

“Yuridik shaxs maqomiga ega bo‘lmagan kasaba 
uyushmalari tashkilotlarining soliq munosabatlarida 
aniq huquqiy maqomi belgilanishi munosabati 
bilan O‘zbekiston Respublikasi Soliq kodeksining 
127-moddasiga o‘zgartirish va qo‘shimcha kiritish 
to‘g‘risida”gi qonun loyihasi mas’ul qo‘mita tomonidan 
quyi palataning navbatdagi majlisiga ikkinchi o‘qishga 
kiritish uchun tayyorlanmoqda.

raqamini berish imkoniyatini 
nazarda tutuvchi o‘zgartirish 
kiritilmoqda.

Qonun tashabbuskorlarining 
aytishicha, qonun loyihasining 
qabul qi l inishi tufayli adliya 
organlarida hisobga qo‘yilgan 
yuridik shaxs maqomiga ega 
bo‘lmagan kasaba uyushmalarining 
bo‘ l inmalar i ,  b i r lashgan va 
boshlang‘ich kasaba uyushmalari 
tashkilotlariga, ularning ixtiyoriga 
k o ‘ r a  s o l i q  t o ‘ l o v c h i n i n g 
identifikatsiya raqami beriladi. 
Eng muhimi, ularning o‘z vazifa va 
funksiyalarini to‘liq amalga oshirish 
imkoniyati yaratiladi. 

AKADEMIYA TINGLOVCHILARI 
UCHUN SEMINAR

Quyi  palata deputat lar i , 
Qurolli Kuchlar Akademiyasi 
t ing lovch i la r i  hamda OAV 
vakillari ishtirok etgan tadbirda 
Qonunchilik palatasi, siyosiy 
pa r t i ya la r  f r aks i ya la r i  va 
qo‘mitalar faoliyati, yangi qabul 
qilinayotgan qonunlar haqida 
batafsil ma’lumot berildi.

Shuningdek, qonun ijodkorligi 
— qonun loyihalarini ishlash, 
ularni quyi palata tomonidan 
dastlabki tarzda ko‘rib chiqish, 
yalpi majlis muhokamalariga 
tayyorlash va qabul qi l ish 
jarayonlari xususida so‘z yuritildi.

S e m i n a r  i s h t i r o k c h i l a r i 
o‘zlarini qiziqtirgan bir qator 

Oliy Majlis Qonunchilik palatasining Xalqaro ishlar va 
parlamentlararo aloqalar qo‘mitasi tomonidan O‘zbekiston 
Respublikasi Qurolli Kuchlari Akademiyasi tinglovchilari 
uchun “O‘zbekistonda parlamentarizmning rivojlanishi: 
asosiy bosqichlari va istiqbollari” mavzuida seminar 
o‘tkazildi.

savollarga atroflicha javob oldi. 
Jumladan, deputatlar faoliyati, 
qonun i jodkor l ig i  ja rayon i 
hamda ta’sirchan parlament 
nazoratini amalga oshirish kabi 
savollarga xalq vakillari batafsil 
javob berdi.

Sam im iy  r uhda  o ‘ t gan 
uchrashuvda yurtimizda so‘nggi 
yillarda olib borilayotgan faol 
va ochiq tashqi  s iyosatda 
parlamentning o‘rni va roli sezilarli 
darajada ortgani qayd etildi. 

Ya k u n d a  i s h t i r o k c h i l a r 
Qonunchilik palatasi muzeyi, katta 
majlislar zali hamda kutubxona 
faoliyati bilan yaqindan tanishdi. 

“Xalq so‘zi”.

infeksiyalari tarqalishining oldini olish, 
ps ixotrop,  g iyohvandl ik  moddalar iga 
qaramlikning prof i lakt ikasi va undan 
davolanish samaradorligini oshirish bo‘yicha 
aniq maqsadga yo‘naltirilgan ishlar ro‘yobga 
chiqarilayotgani ma’lum qilindi. Xususan, olis, 
chekka va tog‘li hududlarda yashovchi aholida 
nafas a’zolari kasalliklariga skrining qilish 
maqsadida “O‘pka salomatligi” deb nomlangan 
7 ta mobil brigada tashkil qilinib, zamonaviy 
sun’iy intellekt tizimi asosida ishlovchi mobil 
Rentgen uskunalari bilan jihozlangan. 

S h u n i n g d e k ,  P r e z i d e n t i m i z n i n g 
tegishli qarori bilan joriy yilda ftiziatriya va 
pulmonologiya tizimidagi 16 ta muassasani 
47 turdagi zamonaviy tashxislash, davolash 
va reanimatsiya uskunalari bilan jihozlash 
rejalashtirilgan. 

E s h i t u v d a  q a y d  e t i l g a n i d e k , 
mamlakatimizda OIV infeksiyasi tarqalishiga 
qarshi kurashish borasida zamonaviy 
talablarga javob beradigan respublika, 
hududiy hamda tumanlararo OITSga qarshi 
kurashish markazlari tashkil etilgan. Ular 
OIV infeksiyasini erta aniqlash, tashxis 
qo‘yish uchun tegishli asbob-uskunalar bilan 
jihozlangan. 

Sohada amalga oshirilayotgan tizimli 
ishlar natijasida kasalliklarning oldini olishga, 
vaziyatning barqarorlashuviga erishilmoqda. 
Xususan, 2022-yilda 2021-yildagiga nisbatan 
sil kasalligiga chalinishi intensiv ko‘rsatkichi 

35,2 dan 34,9 foizga pasaygan. OIV 
infeksiyasini aniqlash bo‘yicha 2023-yilda 
2022-yi ldagiga nisbatan tekshiruvdan 
o‘tkazilganlar soni 20 foizga oshgan bir vaqtda 
infeksiya aniqlanganlar 0,4 foizga kamaygan. 

Aholi keng qatlamlari, ayniqsa, yoshlarning 
giyohvandl ikning salbiy oqibatlar idan 
xabardorligini oshirish maqsadida respublika 
bo‘yicha 397 ta maktab, 156 ta o‘rta maxsus 
ta’lim muassasasining o‘qituvchilari, 886 ta 
mahalla faollari orasida psixofaol moddalar 
iste’mol qilganlik belgilarini aniqlash bo‘yicha 
o‘quv-seminarlar o‘tkazilgan. Respublika 
ixtisoslashtirilgan ruhiy salomatlik ilmiy-amaliy 
tibbiyot markazida Call-markaz tashkil etilib, 
giyohvandlikka chalingan shaxslar yoki ular 
qarindoshlarining maslahat olish imkoniyatlari 
kengaytirilgan. 

Muhokama davomida deputatlar amalga 
oshirilgan ishlarni ijobiy baholash bilan 
birga, chet davlatda uzoq muddat bo‘lib, 
yashash joylariga qaytib kelayotgan mehnat 
migrantlarini OIV infeksiyasiga tekshiruvni 
kuchaytirish, “GDF” xalqaro tashkiloti orqali 
xarid qilinadigan silga qarshi dori vositalarini 
ro‘yxatdan o‘tkazish ishlarini tezlashtirish, 
nosoz holga kelib qolgan diagnostika 
uskunalarini shay holatga keltirish bo‘yicha 
tavsiyalar berdi.

Shuningdek, aholi orasida tushuntirish-
targ‘ ibot ishlarini  kuchaytir ish, odam 
ko‘p to‘planadigan joylarda havo orqali 
yuqadigan infeksiyalarni zararsizlantirish 
choralarini muntazam amalga oshirish, ushbu 
kasalliklarga chalingan bemorlarni davolash 
kurslari bilan qamrab olish bo‘yicha takliflar 
ilgari surildi.

Kun tartibidagi masalalar yuzasidan tegishli 
qaror qabul qilindi. 

“Xalq so‘zi”.

Aholi salomatligi muhofazasi: 

QANDAY MUAMMOLAR BOR?

Qo‘mita eshituvi 

Oliy Majlis Qonunchilik palatasi Fuqarolarning sog‘lig‘ini saqlash masalalari 
qo‘mitasi tomonidan eshituv o‘tkazildi. Unda Sog‘liqni saqlash vazirligining 
“Aholining sil va OIV bilan zararlanish darajasini kamaytirish hamda psixotrop va 
giyohvandlik moddalariga qaramlik profilaktikasi va davolanishi samaradorligini 
oshirish to‘g‘risida”gi axboroti eshitildi. 

Senatorlar — hududlarda

Unda senatorlar, Yoshlar parlamenti 
a’zolari, Madaniyat vazirligi tuzilmalari 
mas’ullari, mutasaddi vazirlik va idoralar 
hamda ommaviy axborot vositalari 
vakillari ishtirok etdi.

Tadbir madaniyat sohasida faoliyat 
yuritayotgan to‘garaklar holatini tahlil 
qilish, mazkur yo‘nalishdagi muammo 
va kamchiliklarni aniqlash, ularga 
yoshlarni keng jalb qilish, bu borada 
mutlaqo yangicha yondashuv yaratish 
uchun fikr almashish maqsadida tashkil 
etildi.

Davra suhbati davomida bundan 
bir necha oy oldin Yoshlar parlamenti 
a ’zo la r i  hudud larda  madan iya t 
sohasidagi to‘garaklar faoliyatini o‘rganib 
chiqqani va shu jarayonda aniqlangan 

holatlar haqida qisqacha axborot berib 
o‘tildi. Ayni chog‘da, senatorlar, soha 
mutaxassislari va ekspertlarning shu 
masalaga doir ma’ruzalari tinglandi.

Ta’kidlanganidek, Madaniyat vazirligi 
tizimida 837 ta madaniyat markazi 
faoliyat olib boradi. Ularda 4 mingga 
yaqin to‘garaklar va 270 ta kurs tashkil 
etilgan bo‘lib, qariyb 44 ming yoshni 
qamrab olgan. “Maktabda madaniyat 
markazi” loyihasi doirasida umumiy 
o‘rta ta’lim maktablarida (madaniyat 
markazlarining ijodiy xodimlari bilan 
birgalikda) 1377 ta to‘garak faoliyati 
yo‘lga qo‘yilgan. 

Tadbirda Bolalar musiqa va san’at 
maktablari faoliyatiga ham alohida 
e’tibor qaratildi. Ta’kidlanganidek, 

bugungi kunda respublikada 325 ta 
bolalar musiqa va san’at maktabi 
mavjud. Ularda ta’lim 14 ta yo‘nalishda 
yo‘lga qo‘yilgan bo‘lib, 90 ming bola 
qamrab olingan. Musiqa maktablarida 
13 mingdan ziyod pedagoglar faoliyat 
olib boryapti. 

Qayd et i lganidek,  madaniyat 
sohasidagi to‘garaklar faoliyatida e’tibor 
qaratilishi lozim bo‘lgan dolzarb jihatlar 
hamon saqlanib qolmoqda. Masalan, 
respublikadagi 444 ta madaniyat markazi 
binosi, ya’ni 53 foizi ta’mirtalab, 165 
tasida esa yangi bino qurish zarurati 
mavjud. 

Madaniyat markazlari binolarida 
yetarli sharoit yo‘qligi va moddiy-texnika 
bazasi eskirganligi oqibatida ularga 
bolalar va yoshlarni jalb etish ko‘rsatkichi 
pastligicha qolmoqda. Markazlarda 
ochilgan to‘garak va kurslarga 6 — 17 
yoshgacha bo‘lgan bolalarning bor-
yo‘g‘i 0,7 foizi qamrab olingani ham 
shundan dalolat berib turibdi. Musiqa 

maktablarida esa bu boradagi qamrov 
1,2 foizni tashkil etadi. 

Aytib o‘tilganidek, “Madaniy faoliyat 
va madaniyat tashkilotlari to‘g‘risida”gi 
Qonunda “Nutq madaniyati” kurslarini 
ochish madaniyat markazlarining eng 
asosiy vazifasi sifatida belgilab qo‘yilgan. 
Ammo Navoiy, Surxondaryo va Toshkent 
viloyatlarida bu kabi kurslar faoliyati 
yo‘lga qo‘yilmagan.

Yana b i r  masala.  Madaniyat 
markazlaridagi 2 ming 977 to‘garak 
rahbaridan 593 nafari, ya’ni 20 foizigina 
oliy ma’lumotli, 59 foizi esa o‘rta 
maxsus ma’lumotga ega xodimlar 
hisoblanadi. Musiqa maktablarida 13 
ming o‘qituvchidan 5,6 mingi, ya’ni 42,5 
foizi oliy ma’lumotli, qolganlari o‘rta 
maxsus ma’lumotga ega.

Davra suhbatida hududlarda yoshlar 
o‘rtasida ularning to‘garaklar borasidagi 
xohish-istaklarini aniqlash va tahlil 
etishga doir ijtimoiy so‘rovnomalar tizimli 
tarzda o‘tkazilmagani ham tanqid qilindi. 
Qolaversa, 13 ta musiqa maktabida 

musiqa asboblar i ,  maktab larda 
doira, g‘ijjak va nay kabi cholg‘ular 
yetishmovchiligi mavjud.

Bundan tashqari, muhokamalarda 
madaniyat markazlarini davlat-xususiy 
sheriklik asosida tashkil etishga ham 
alohida e’tibor qaratildi. Xususan, 
Hukumatning tegishli qarori bilan 
madaniyat va san’at sohasida davlat-
xususiy sheriklik asosida beriladigan 
davlat  mulk i  obyekt lar i  ro ‘yxat i 
tasdiqlangan bo‘lib, unda sheriklikka 
beriladigan 139 ta madaniyat markazi 
keltirib o‘tilgan. Biroq 2022-2023-yillarda 
markazlarning bor-yo‘g‘i 23 tasi xususiy 
sheriklikka berilgan xolos. 

Senatorlar tomonidan bu borada 
xususiy sheriklikni yo‘lga qo‘yish 
to‘garaklar faoliyatini sifatli tashkil 
etishda qo‘l kelishi urg‘ulab o‘tildi. 

Davra suhbati yakunida aytilgan 
muammo va kamchiliklarni bartaraf 
etishga qaratilgan taklif va tavsiyalar 
ilgari surildi. 

“Xalq so‘zi”.

Kecha Oliy Majlis Senati huzuridagi Yoshlar parlamenti tomonidan Yoshlar, 
madaniyat va sport masalalari qo‘mitasi hamkorligida “Madaniyat sohasidagi 
to‘garaklarga yoshlarni jalb etishning dolzarb masalalari” mavzuida davra 
suhbati tashkil qilindi. 

XLORELLA O‘SIMLIGI 
QORAQALPOG‘ISTONDA 

YETISHTIRILMOQDA

S h u l a r g a  m o s  h o l d a 
chetdan keltirilgan o‘simliklarni 

hududda yetishtirish, ya’ni ularni 

mahal l iy lasht i r ish choralar i 
ko‘rilayotir. Bu jarayonda xalq 
vakillari bo‘lgan senatorlar ham 
faol ishtirok etib kelmoqda.

Yaqinda Oliy Majlis Senatining 
Orolbo‘yi mintaqasini rivojlantirish 
masalalari va ekologiya qo‘mitasi 
raisi o‘rinbosari Botir Matmuratov 

xlorella o‘simligi yetishtirilayotgan 
manzilda bo‘lib, laboratoriya 
ishlari va undagi jarayonlar bilan 
yaqindan tanishdi.

Qayd et i lganidek, suvda 
o‘sadigan ushbu o‘simlik inson 
organizmi uchun ham, hayvonot 
va baliqlar uchun ham zarur 
bo‘ladigan vitaminlarga boy ozuqa 
hisoblanadi. Shu jihatdan uni 
bu yerda yetishtirish bir qator 
masala larga i job iy  yechim 
topishda qo‘l kelishi ta’kidlandi. 

“Xalq so‘zi”.

Ma’lumki, keyingi yillarda Qoraqalpog‘iston Respublikasi 
bo‘ylab keng bunyodkorlik va obodonlashtirish ishlari olib 
borilmoqda.

Jumladan, shu yil yanvar oyida O‘zbekiston 
davlat organlari delegatsiyasining Qatar 
davlatiga amalga oshirgan tashrifi qonunchilik, 
sud-huquq va korrupsiyaga qarshi kurashish 

yo‘nalishlarida amaliy hamkorlikni yanada 
mustahkamlash uchun keng yo‘l ochib berdi. 

Ahamiyatli jihati, mazkur tashrif doirasida 
O‘zbekiston parlamenti vakillari, xususan, 

Oliy Majlis Qonunchilik palatasi deputatlaridan 
Sherzod To‘xtashev, Zuhra Shodiyeva, Dilbar 
Mamajonova Korrupsiyaga qarshi kurashish 
bo‘yicha Parlamentariylar global tashkiloti — 
“GOPAC” a’zoligiga qabul qilindi.

Qayd etish kerak, mazkur tashkilot 
korrupsiyaga qarshi kurashish va samarali 
boshqaruvni rag‘batlantirishga qaratilgan 
xalqaro parlamentlararo tarmoq hisoblanadi va 
50 ta davlatdan 1400 nafar a’zoga ega.

Shuningdek, ushbu tuzilma butun dunyo 
bo‘ylab korrupsiyani nazorat qilish, yaxshi 
boshqaruvni rag‘batlantirish va ijroiya 
organlarining xalq oldida mas’uliyatini 
oshirish borasida parlamentariylar salohiyatini 
kuchaytirishni qo‘llab-quvvatlaydi. Asosiy 
e’tiborni hukumatlarning mas’uliyatini oshirish 
va faoliyatini shaffof holda olib borishga 
qaratadi. 

“GOPAC”ga a’zo bo‘lish parlamentariylarga 
korrupsiyaga qarshi kurashishda amaliy 
vositalar va usullar, treninglar va tadqiqotlarni 
olib borish orqali bilimini kuchaytirish, 
xalqaro ko‘mak orqali o‘z salohiyatini oshirish 
imkonini beradi. Bu, o‘z navbatida, parlament 
a’zolarining qonunlarni qabul qilishda, 
parlament nazoratini olib borishda, saylov 
okruglarida korrupsiyaga qarshi kurashishga 
oid targ‘ibot ishlarini faol yuritishda o‘z 
samarasini ko‘rsatadi.

“Xalq so‘zi”.

“GOPAC” — KORRUPSIYAGA QARSHI KURASHISHDA 
HAMKORLIKNI MUSTAHKAMLAYDI

Tashqi siyosat va parlamentlararo aloqalarni kengaytirish yo‘nalishida O‘zbekiston 
parlamentining faolligi so‘nggi yillarda sezilarli darajada o‘sib, xorijiy davlatlar bilan bu 
boradagi o‘zaro manfaatli aloqalari tobora yuksalmoqda.  

Navqiron avlod kamoloti — 
kelajak kafolati 

Maktabgacha ta’lim tizimiga bo‘lgan 
e’tibor ham aslida Vatanimiz istiqboli uchun 
qo‘yilayotgan mustahkam zamindir. 

Shu ma’noda aytsak, “O‘zbekiston 
— 2030” strategiyasida belgilangan 
maqsad va vazifalar mamlakatimizni 
rivojlangan davlatlar qatoriga olib chiqishga, 
xalqimizning munosib turmush kechirishi 
uchun zaruriy shart-sharoitlar yaratib 
berishga, barcha jabhani zamon bilan 
hamqadam qilishga qaratilgan. Bu oliyjanob 
maqsadga erishish yo‘li — vatanparvarlik 
ruhida tarbiya topgan, zamonaviy bilimlarni 
egallagan, raqobatbardosh, el-yurtiga 
sadoqatli yoshlarni tarbiyalash.

Prezidentimiz raisligida shu yil 5-fevral 
kuni ijtimoiy sohalardagi ustuvor vazifalar 
muhokamasi yuzasidan bo‘lib o‘tgan 
videoselektor yig‘ilishida aytilgan so‘zlarni 
mushohada qilar ekanmiz, xayolimizdan 
beixtiyor shu fikrlar o‘tadi.

Darhaqiqat, yurtimizda dunyoviy, 
ijtimoiy davlat qurish strategik maqsad 
etib belgilangan. Aholi turmushi uchun 
munosib sharoitlar yaratish, ta’lim, sog‘liqni 
saqlash, madaniyat va sport sohalarini 
rivojlantirish bo‘yicha choralar ko‘rilmoqda. 
Ta’lim sohasida amalga oshirilayotgan 
islohotlar o‘zining dastlabki samaralarini 
bera boshladi. Xususan, oxirgi yetti 
yilda maktabgacha ta’limda qamrov 27 
foizdan 74 foizga yetdi. Bu dunyodagi 
eng yaxshi ko‘rsatkichlardan biri ekanini 
xalqaro ekspertlar ham e’tirof etayotir. 
Mamlakatimizda maktabgacha ta’lim 
tizimini yanada takomillashtirish, bolalarni 
har tomonlama intellektual, axloqiy, estetik 
va jismoniy rivojlantirish maqsadida 
maktabgacha ta’lim muassasalarining 
moddiy negizini mustahkamlash va boyitish, 
o‘quv-uslubiy ishlarni takomillashtirish, 
modernizatsiya qilish bo‘yicha amalga 
oshirilgan keng ko‘lamli ishlar natijasida 
maktabgacha ta’lim muassasalariga barcha 
zarur sharoit yaratib berilmoqda.

Aslida ham, maktabgacha ta’ l im 
tashkiloti — chinakam tarbiya maskani, 
farzandlar imiz kelajagi  uchun har 
tomonlama ishonchli dargoh bo‘lishi 
shart. Bu maskanlarda kelajagimiz egalari 
tarbiyalanayotgan ekan, barcha harakat va 
bor kuchimizni shunga qaratish lozimligini, 
bugungi kunda jahon andozalariga 
mos ta’lim-tarbiya tizimi va zamonaviy 
boshqaruvga o‘tish vaqti kelganini davrning 
o‘zi taqozo etmoqda.

Yuqoridagilarni e’tiborga olgan holda 
maktabgacha ta’lim jarayonini boshqarish 
metodikasini modernizatsiyalash, isloh qilish 
alohida dolzarblik kasb etmoqda. Ayniqsa, 
maktabgacha ta’lim tizimida vujudga 
kelgan yangiliklarni ta’lim muassasalarining 
kundalik pedagogik jarayoniga olib 

kirish o‘ta muhim vazifalardan biri. Zero, 
sohaga innovatsion yondashuvlarni olib 
kirish kelajakda ta’lim-tarbiya jarayoni 
samaradorligini oshirish imkonini beradi.

Me’yoriy-huquqiy asoslar 
yetarli

Maktabgacha ta’lim tizimi — uzluksiz 
ta’limning birlamchi, eng asosiy bo‘g‘ini. 
Navqiron avlod, avvalo, shu maskanda 
ta’l im-tarbiya oladi, kelajak sari i lk 
qadamlarini qo‘yadi. Bu g‘oyat muhim 
jarayon.

Mutaxassislarning ilmiy xulosalariga 
ko‘ra, inson o‘z umri davomida asqatadigan 
barcha axborot va ma’lumotning 70 foizini 
5 yoshgacha bo‘lgan davrda oladi. Ana 
shu dalilning o‘zi bolalarimizning yetuk va 
barkamol shaxs bo‘lib voyaga yetishida 
maktabgacha ta’lim muassasasida olgan 
tarbiyasi qanchalik katta ahamiyatga ega 
ekanini yaqqol ko‘rsatib turibdi. Davlatimiz 
rahbari ta’kidlaganidek, “Qaysi sohani 
olmaylik, biz zamonaviy yetuk kadrlarni 
tarbiyalamasdan turib biron-bir o‘zgarishga, 
farovon hayotga erisha olmaymiz. Bunday 
kadrlarni, millatning sog‘lom genofondini 
tayyorlash, avvalo, maktabgacha ta’lim 
tizimidan boshlanadi”.

Ushbu ishlardan ko‘zda tut i lgan 
asosiy maqsadga erishishning eng zarur 
shartlaridan biri esa pedagog kadrlarning 
yuqori kasbiy tayyorgarlikka ega bo‘lishini 
ta ’minlash va maktabgacha ta’ l im 
muassasalari faoliyatini modernizatsiya 
qilish bilan bog‘liq. Hozirda ushbu tizimni, 
xususan, uning mazmunini takomillashtirish 
yo‘nalishida jiddiy ishlar olib borilmoqda. 
Bu ishlarning mantiqiy davomi sifatida 
maktabgacha ta’lim mazmunini zamonaviy 
talablarga moslashtirib borish sohasidagi 
mavjud ilg‘or tajribalarni va ish usullarini 
o‘rganish, ilmiy tahlil qilish, umumlashtirish 
hamda sohaning rahbar va pedagog 
kadrlariga yetkazish muhim ahamiyat kasb 
etadi.

Shu bois ham maktabgacha ta’lim 
muassasalarining faoliyatini tubdan 
takomillashtirish yuzasidan qator qaror 
va farmonlar qabul qilindi. Xususan, 
Prezidentimizning 2016-yil 29-dekabrdagi 
“2017 — 2021-yillarda maktabgacha 

ta’lim tizimini yanada takomillashtirish 
chora-tadbirlari to‘g‘risida”gi, 2017-
yil 9-sentabrdagi “Maktabgacha ta’lim 
tizimini tubdan takomillashtirish chora-
tadbirlari to‘g‘risida”gi qarorlari, 2017-yil 
30-sentabrdagi “Maktabgacha ta’lim tizimi 
boshqaruvini tubdan takomillashtirish 
chora-tadbirlari to‘g‘risida”gi Farmoni va 
boshqa hujjatlar ushbu tizimni isloh qilishda 
dasturilamal bo‘lmoqda.

Maktabgacha ta’lim tashkilotlariga 
bolalarni qamrab olishni keskin oshirish, 
ushbu muassasalarni milliy madaniy-
tarixiy qadriyatlarni aks ettiruvchi va 
kitobxonlikni targ‘ib qiluvchi o‘quv-metodik, 
didaktik materiallar, o‘yin va o‘yinchoqlar, 
badiiy adabiyotlar bilan ta’minlash dolzarb 
ahamiyatga ega. Shuningdek, bolalarni 
mil l iy va umuminsoniy qadriyat lar, 
insonparvarlik, yuksak ma’naviyat ruhida 
tarbiyalash, ularning qalbi va ongiga 
mustaqillik, milliy o‘zlikni anglash g‘oyalarini 
yanada chuqur singdirishga yo‘naltirilgan 
tadbirlarni amalga oshirish ustuvor 
vazifalardan. 

Ular bo‘yicha olib boriladigan ishlar 
natijasida maktabgacha ta’lim tizimi 
yanada yuksaladi. Xususan, eng ilg‘or 
xorijiy tajribalarga tayanib, har jihatdan 
zamonaviy tizim, maktabgacha ta’lim 
mazmuni va uni amalga oshirishning eng 
ilg‘or pedagogik va axborot-kommunikatsiya 

texnologiyalariga asoslangan maqbul 
mexanizmi yaratiladi. Maktabgacha ta’lim 
faoliyatini takomillashtirishga qaratilgan 
yagona davlat siyosatini amalga oshirish 
orqali maktabgacha ta’lim har tomonlama 
rivojlantirilib, tarbiyalanuvchilarning bilimi 
va ma’naviy-axloqiy darajasi yanada 
yuksaltiriladi. 

Qamrov va sifatni oshirish 
yo‘lida

O‘quv-tarbiya jarayoniga o‘qitishning 
zamonaviy i lg‘or shakl larini,  yangi 
pedagogik va axborot texnologiyalarini, 
ta’lim-tarbiyaning samarali usullarini joriy 
etish orqali bolalarni har tomonlama 
intellektual, ma’naviy-estetik, jismoniy 
rivojlantirish hamda ularni maktab ta’limiga 
tayyorlash sifati tubdan yaxshilanadi. 
Bolalarni maktabga tayyorlashning muqobil 
shakli bo‘lgan qisqa muddatli guruhlar 
ko‘payadi. Bog‘chalarning moddiy-texnika 
bazasi kengayadi, davlat va nodavlat 
maktabgacha ta’lim tashkilotlari tarmog‘i 
kengaytiri l ib, ular o‘rtasida sog‘lom 
raqobatni shakllantirish orqali ta’lim 
xizmatlari turlari ko‘paytiriladi, 5-6 yoshli 
bolalarni maktabgacha ta’limga 100 foiz 
qamrab olish imkoniyati yaratiladi.

Maktabgacha ta’l im muassasalari 

mazmunini shakllantirishda, albatta, 
pedagogik va psixologik qonuniyatlar, 
tamoyi l lar,  shart-sharoit lar,  omil lar 
inobatga olinmog‘i zarur. Bu o‘rinda o‘g‘il-
qizlar ongiga singdiriladigan ta’limiy va 
tarbiyaviy materiallarning ta’sirchanligi, 
qiziqarliligi, bolalar yoshiga mosligi, ularni 
ijtimoiy hayotga tayyorlash darajasi, milliy 
mentalitet xususiyatlarining mavjudligi 
pedagogik diagnostika asosida nazarga 
olinadi.

Bu jarayonda kadrlar masalasi ham 
muhim vazifalardan. Xususan, bog‘cha 
tarbiyachilarining malakaviy bilimlarini 
doimiy yangilashga qulay shart-sharoit 
yaratish, qayta tayyorlash va malaka 
oshi r ish orqal i  malakal i  pedagog 
xodimlarning sifat va samaradorligiga 
erishish mumkin. Shu jihatdan, ta’lim-
tarbiya mazmunini bolalarga singdirishda 
o‘qitishning innovatsion texnologiyalaridan, 
interfaol usullaridan, didaktik va ko‘rgazmali 
vositalaridan unumli foydalanish bu 
boradagi islohotlarning samaradorligini 
ta’minlash garovidir. 

D a r h a q i q a t ,  m a z k u r  m a s a l a 
natijadorligiga erishishda maktabgacha 
ta’ l im muassasalarida faol iyat ol ib 
boradigan tarbiyachi-pedagoglarning 
innovatsion ta’lim usullari va axborot-
kommunikatsiya texnologiyalar idan 
foydalanish bo‘yicha bilim, malaka va 

ko‘nikmalarini doimiy va uzluksiz malaka 
oshirish mexanizmi asosida takomillashtirib 
borish maqsadga muvofiq.

Yurtimizda yildan-yilga bog‘cha yoshidagi 
o‘g‘il-qizlarni maktabgacha ta’lim bilan 
qamrov darajasi kengayib bormoqda. Soha 
rivoji yo‘lida ajratilayotgan Davlat budjeti 
mablag‘lari ham muntazam o‘sib bormoqda. 
Prezidentimizning 2019-yil 8-maydagi 
“O‘zbekiston Respublikasi maktabgacha 
ta’lim tizimini 2030-yilgacha rivojlantirish 
konsepsiyasini tasdiqlash to‘g‘risida”gi 
qaroriga muvofiq, 2030-yilgacha 3 — 
7 yoshgacha bolalarning 80,8 foizini 
maktabgacha ta’lim bilan qamrab olish 
rejalashtirilgan.

Bolalarga sifatli ta’lim-tarbiya berish, 
maktabga tayyorlash masalasiga ham 
alohida e’tibor qaratilib, tizimda kichik 
hamda maktabgacha yoshdagi bolalarni 
rivojlantirish bo‘yicha davlat talablariga 
muvofiq va xalqaro standartlar asosida “Ilk 
qadam” davlat o‘quv dasturi ishlab chiqildi. 

Kichkintoylar uchun yangi 
loyihalar

Ma’lumki, ta’lim jarayonining asosini o‘yin 
faoliyati tashkil qiladi. Bundan tashqari, 
bolaga bilim berish bilan birga o‘yin 
mashg‘ulotlarini o‘tkazish, kommunikativ, 

ijtimoiy kompetensiyalar orqali uning 
shaxsiy fazilatlari rivojlantirib boriladi. 

Eng asosiysi, “Ilk qadam” davlat o‘quv 
dasturi doirasida har bir maktabgacha 
ta’lim tashkilotida pedagog-tarbiyachilar 
bolajonlarga matematika, san’at, tabiat, 
til va nutq, syujetli-rolli o‘yinlar kabi 
yo‘nalishlarda tahsil bermoqda.

Ayni chog‘da maktabgacha ta’lim 
muassasalarida ovqat ta’minoti, davomat, 
badal pul i  kabi jarayonlarni  to‘ l iq 
raqamlashtirish ham ustuvor vazifalardan. 
Zero, joylarda nafsi hakalak otgan 
“zavxozlar”, mudiralar tomonidan bolalar 
haqiga xiyonat, ularga beriladigan ratsionli 
ovqatlarni talon-toroj qilish holatlari uchrab 
turibdi. Raqamlashtirish sohada inson 
omilini qisqartirish, o‘g‘rilik, talon-torojni 
kamaytirish imkonini beradi.

Maktabgacha ta’lim tashkilotlarida 
ovqatlantirishni tashkil etishning va 
tayyorlanadigan taomlarning retseptlari 
o‘rganildi. Bolalarning oziq moddalar 
va zarur energiya manbalari — oqsillar, 
yog‘lar, uglevodlar, vitaminlar va mineral 
moddalarga ehtiyojlari, asosiy oziq-ovqat 
mahsulotlari, ularning sifat xarakteristikasi, 
ularni tashishga, qabul qilishga, saqlashga, 
xavfs iz l ig iga,  taomnoma tuz ishga 
qo‘yiladigan talablar ishlab chiqildi. Ushbu 
tamoyillarni amaliyotga tatbiq etish, sog‘lom 
ovqatlanishni ta’minlash maqsadida 
maktabgacha ta’ l im tashki lot lar iga 
“Bog‘chalar uchun taomlar retsepti”, “Aqlvoy 
oshpaz” kitobi yaratildi.

Kecha va bugun, ajdodlar va avlodlar 
o‘rtasidagi ko‘prik, bog‘lovchi rishtalar, 
bu milliy qadriyatlar, an’analardir. Buni 
yoshlar ongiga singdirishda, har tomonlama 
barkamol, sog‘lom tafakkurli avlodni voyaga 
yetkazishda katta avlodning o‘rni beqiyos.

Shu ma’noda, kezi kelganda aytish 
joiz, bog‘chalarda ta’lim-tarbiya ishlari oila, 
maktabgacha ta’lim muassasasi, mahalla 
va keng jamoatchilikning hamkorligi hamda 
nazorati asosida amalga oshirilishi zarur. 
Bunda, avvalo, navqiron avlodda badiiy-
estetik didni shakllantirish, intellektni 
rivojlantirishga mo‘ljallangan alla, ertak, 
maqollar va topishmoqlarning audio shaklini 
yaratib, multfilmlar to‘plami tayyorlash 
hamda hududlarga tarqatish, takl i f 
etilayotgan o‘yinchoqlarni ma’naviy tahlil va 
tadqiq qilish orqali bolalar ruhiyatiga salbiy 
ta’sirlarning oldini olish tadbirlari amalga 
oshirilishi zarur.

M a h a l l a l a r d a g i  “ O t a - o n a l a r 
universitet lar i”da ota-onalar uchun 
fa rzand la r  yosh iga  mos  i j t imo iy 
kompetensiyalarni tarbiyalash bo‘yicha 
treninglar o‘tkazish maqsadga muvofiq.

“Tarbiya maktabi” rukni ostida ota-
onalar, pedagoglar uchun teleko‘rsatuvlar, 
bolalar, yoshlar uchun turli rasmlar bilan 
bezatilgan yorqin, rang-barang qo‘llanmalar, 
multimedia mahsulotlari kabi didaktik 
materiallar turkumini yaratish nihoyatda 
foydalidir.

Shuningdek,  jamiyatda i j t imoiy-
ma’naviy muhitni sog‘lomlashtir ish, 
oilaviy qadriyatlarimizga zid bo‘lgan turli 
tahdidlarga qarshi mafkuraviy immunitetni 
shakllantirishga qaratilgan profilaktik 
tadbirlarni tashkil etish asnosida oilalarda 
sog‘lom muhitni yaratish ayni muddaodir. 
Ota-onalarga tarbiya usullarini o‘rgatishga 
qaratilgan maqsadli va manzilli targ‘ibot 
tadbirlari, treninglar o‘tkazish ham barkamol 
avlodni tarbiyalashda qo‘l keladi.

Keng jamoatchilik ko‘magi va 
nazorati zarur 

Bilamiz, bola murg‘ak qalbi bilan 
dunyoni anglashga, uning sir-asrorlarini 
b i l i s h g a  i n t i l a d i .  O t a - o n a s i d a n , 
kattalardan bilishi lozim bo‘lgan narsalarni 
so‘raydi. Bu uzluksiz ta’ l im-tarbiya 
jarayoni avlodlar o‘rtasidagi ma’naviy 
aloqalarning mustahkamlanishi, yosh 
avlodda keksalarga nisbatan hurmatning 
shakllanishiga asos bo‘ladi.

Abdulla Avloniy bobomiz aytganidek, 
“Bolaning salomati va saodati uchun 
yaxshi tarbiya qilmak — tanini pok tutmak, 
yosh vaqtidan maslakini tuzatmak, yaxshi 
xulqlarni o‘rgatmak, yomon xulqlardan 
saqlab o‘sdurmakdir”. 

Shunday ekan, maktabgacha ta’lim 
tizimida uzluksiz ma’naviy tarbiyani amalga 
oshirishga barchamiz birdek mas’ulmiz. 
Xususan, har birimizda tarbiyalanuvchilar 
uchun tayyorlanadigan spektakl lar, 
kuy-qo‘shiq va raqslar, teatrlashtirilgan 
tomoshalar, sahna ko‘rinishlari, milliy 
o‘yinlar ssenariylarini ishlab chiqish va 
takomillashtirish, bog‘chalarni o‘zbek milliy 
ertaklari, afsonaviy qahramonlar, buyuk 
bobolarimiz, qadimiy milliy me’morchilik 
obidalari, O‘zbekiston tabiati, Vatan 
timsollari asosida bezash, jihozlash tartibi 
va ko‘rgazmali namunalarini taqdim qilishda 
o‘z hissamizni qo‘shish imkoniyati bor. 

“Bola aziz, odobi undan aziz” mavzuida 
ertak, matal, afsona, doston, maqollar 
asos ida tayyor langan mul t imedia 
mahsulotlari farzandlarimizda ijobiy xulq 
motivlarini shakllantirishda asqatadi. Ular 
vositasida qalblarida “O‘zbekiston — mening 
Vatanim!” tuyg‘usini shakllantirish oson 
kechadi. Shu bilan birga, bog‘chalarda davlat 
ramzlariga hurmat hissini tarbiyalashga 
qaratilgan tadbirlarni o‘tkazib borish lozim. 
Bu ishlarga baholi qudrat kamarbasta 
bo‘lsak, vatanparvar avlodni voyaga 
yetkazishga ko‘maklashgan bo‘lamiz.

Shuningdek, o‘g‘il bolalarda mardlik, 
shijoat, milliy g‘urur, qat’iyat, tadbirkorlik, 
oriyat, qiz bolalarda ibo, hayo, qanoat, 
mehnatsevarlik kabi ma’naviy-axloqiy 
fazilatlarni shakllantirishga qaratilgan 
ser ia l l a r,  m i l l i y  qo ‘g ‘ i r choq  va 
multiplikatsion filmlar yaratish, ularni 
telekanallarda praym-taym vaqtlarida 
namoyish etishni ta’minlash ommaviy 
axborot vositalarining asosiy vazifasiga 
aylanmog‘i lozim. 

UZLUKSIZ TA’LIM POYDEVORI

Nuqtai nazar

Yurt istiqboli, mamlakat kelajagi, barcha soha rivoji maktab va maktabgacha 
ta’lim bilan chambarchas bog‘liq. Belgilangan ulkan marralarni zabt eta oladigan, 
har qanday maqsad va vazifalarni bajarishga qodir, zamonaviy ilm-fan yutuqlarini 
mukammal o‘zlashtirgan, o‘zligini, ma’naviyatini baland tutgan avlodni tarbiyalay 
olgan xalqlargina o‘chmas iz qoldirganiga, insoniyat tamadduniga munosib hissa 
qo‘shganiga tarix guvoh.

Barchamizga yaxshi ayonki, o‘z davrida Turkistonni erk va taraqqiyotga 
yetaklamoq istagan ma’rifatparvar jadid bobolarimiz ta’lim-tarbiya biz uchun hayot-
mamot masalasi ekanligini uqtirganlar. Qarangki, ushbu chaqiriqlar oradan yillar 
o‘tsa-da, hamon o‘z dolzarbligini yo‘qotmagan... 

Maqsadimiz uchinchi Renessans poydevorini yaratish, inson manfaatlari birlamchi 
bo‘lgan, iqtisodiy rivojlangan, ijtimoiy mukammal, barqaror jamiyatni barpo etish ekan, 
uning poydevori zamondan ilgari qadam tashlaydigan ta’lim va ilm sohiblaridir. Bu 
haqiqat Prezidentimiz tomonidan ilgari surildi va xalqimiz hayotidan tobora chuqur o‘rin 
egallamoqda. Shunday ekan, avvalo, maktabgacha ta’lim masalasi islohotlar markazida 
bo‘lmog‘i zarur. Bu jarayondan chetda turishga esa haqqimiz yo‘q. Zotan, “Nima eksang, 
shuni o‘rasan” degan naqlning tildan-tilga o‘tib yurishi ham bejiz emas. 

Akramjon YULDASHEV,
Andijon davlat universiteti rektori, professor. 

Maktabgacha ta’lim tashkiloti — chinakam 
tarbiya maskani, farzandlarimiz kelajagi uchun 
har tomonlama ishonchli dargoh bo`lishi shart. Bu 
maskanlarda kelajagimiz egalari tarbiyalanayotgan 
ekan, barcha harakat va bor kuchimizni shunga 
qaratish lozimligini, bugungi kunda jahon 
andozalariga mos ta’lim-tarbiya tizimi va zamonaviy 
boshqaruvga o`tish vaqti kelganini davrning o`zi taqozo 
etmoqda.

Albatta, Prezidentimiz, ona 
yurtimiz, xalqimizning ishonchini 

oqlash yo‘lida barchamiz bir musht bo‘lib, 
butun jamoamiz bilan birga sidqidildan 
harakat qilamiz.

M a q s a d i m i z  a v v a l b o s h d a n 
O‘zbekiston kelajagi bunyodkorlariga 
bepul professional, eng muhimi, tizimli 
ravishda xorijiy tillarni o‘rgatish edi, bunga 
asta-sekinlik bilan erishib boryapmiz. 
Hozirgi kunga kelib “Ibrat farzandlari”da 
xorijiy tillar soni 24 taga yetdi. Yana bir 
e’tiborli jihati bizning o‘zbek tilini boshqa 
xorijiy yoshlarga ham o‘rgatish ishlari 
yo‘lga qo‘yilgan. Chet mamlakatlarda 
yashab turgan vatandoshlarimiz ham 
“Ibrat farzandlari”ning rivoji uchun o‘z 
hissalarini qo‘shayotir. Jumladan, polyak 
va ozarbayjon tillari mutaxassislari ayni 
kunlarda videodarslar yozish maqsadida 
Toshkentda bo‘lib turibdi.

Loyiha doirasida o‘tgan yili ishga 
tushirilgan “Ibrat academy” ilovasiga 
13 ta til bo‘yicha 22 turdagi tizimli va 
noldan boshlangan darslar majmuasi 
joylashtirilgan. Bu xohlovchilarga turli 
tillar bo‘yicha bilimlarni qisqa muddat 
i ch ida  o ‘z i  uchun qu lay  bo ‘ lgan 
yerdan turib egallash imkonini beradi. 
Undan istalgan joyda, istalgan vaqtda 
foydalanish mumkin.

Quvonarlisi, mamlakatimiz bo‘ylab 
qanot  yozgan bepul  t i l  o ‘ rgat ish 

DAVLATIMIZ RAHBARINI 
HAYAJONGA 

SOLGAN LOYIHA
“Ibrat farzandlari” jadid bobolarimiz 

orzularini ro‘yobga chiqarmoqda

1

loyihasidan foydalanayotganlar soni 
yurtimizning barcha hududida muntazam 
ko‘payib bormoqda. Yil yakuniga qadar 
foydalanuvchilarimiz sonini bir milliondan 
oshirishni reja qilganmiz.

Zamondoshlarimizga xorijiy tillarni 
o‘rgatish, ayni paytda xorijliklar va chetda 
yashayotgan vatandoshlar imizning 
betakror o‘zbek tilini o‘zlashtirishiga xizmat 
qilayotgan ushbu loyihamiz xalqimizning 
azaliy orzulari — yetuk kadrlar tayyorlash, 
mamlakatimiz taraqqiyoti, dunyoda tenglar 
ichra teng bo‘lishiga hissa qo‘shishiga 
ishonchimiz komil.

Rustamjon QORIYEV,
“Ibrat farzandlari” loyihasi rahbari.

Mamlakatimizning Dehlidagi elchixonasi, 
O‘zbekiston Turizm qo‘mitasi va qator 
yetakchi sayyohlik agentliklari hamda 
Hindistonning “Blink Brand Solutions” 
kompaniyasi hamkorligida ochilgan milliy 
pavilyonda mehmondo‘st diyorimizning 
ulkan sayyohlik salohiyatini taqdim 
etayotgan turli eksponatlar, tarqatma 
material lar, audio va videolavhalar 
namoyish qilinmoqda. Soha vakillari 
mezbon mamlakat hamda boshqa 
davlatlardagi turdosh firmalar mutaxassislari 
bilan hamkorlikning yangi loyihalari va 
istiqbollarini muhokama qilayotir, o‘zaro 
manfaatli kelishuvlarga erishilmoqda.

— 2023-yilda O‘zbekiston elchixonasi 

TURKMANISTON YETAKCHISI KITOBINING TAQDIMOTI

Tadbirda Turkmanistonning 
O‘zbekistondagi Favqulodda va 
muxtor elchisi Shadurdi Meredov, 
Madaniyat vazirligi huzuridagi 
Millatlararo munosabatlar va 

xorijiy mamlakatlar bilan do‘stlik 
aloqalari qo‘mitasi maslahatchisi 
Olim Narzullayev, O‘zbekiston Milliy 
universiteti rektori Inom Majidov, 
O‘zbekiston Yozuvchilar uyushmasi 

raisi Sirojiddin Sayyid, ijodkorlar 
va olimlar, universitetda tahsil 
olayotgan turkmanistonlik talabalar 
ishtirok etdi.

Kitobda turkman yoshlarining 
turli tanlovlar, ilmiy, ijodiy va sport 
musobaqalari, nufuzli fan hamda 
intellektual olimpiadalarda erishgan 
yuksak natijalari tahlil etilgan.

Taqdimotda O‘zbekiston va 

Turkmaniston o‘rtasidagi ijtimoiy, 
i q t i sod i y,  madan iy -ma ’ r i f i y 
sohalardagi aloqalarni yangi 
bosqichga ko‘tarish, hamkorlikning 
yangi yo‘nalishlari va istiqbollari 
Turkmaniston yetakchisi kitobining 
mazmun-mohiyatida o‘z ifodasini 
topgani, uning navqiron avlod 
tarbiyasidagi ahamiyati e’tirof etildi.

I sh t i rokch i l a r  tomon idan 

m a m l a k a t i m i z  t a ’ l i m 
muassasalarida tahsil olayotgan 
turkmanistonlik talabalar uchun 
yaratilgan imkoniyatlar, oliy ta’lim 
yo‘nalishida yo‘lga qo‘yi lgan 
xalqaro hamkorlik aloqalari keyingi 
yillarda yangi bosqichga chiqqani 
qayd etildi.

T. RO‘ZIYEV,
O‘zA muxbiri.

Mirzo Ulug‘bek nomidagi O‘zbekiston Milliy 
universitetida Turkmaniston Respublikasi Prezidenti 
Serdar Berdimuhamedovning turkman tilidagi “Yoshlar 
— Vatan tayanchi” nomli birinchi kitobining taqdimot 
marosimi bo‘lib o‘tdi.

bilan hamkorl ikda turkum targ‘ ibot 
tadbirlarini o‘tkazdik, — deydi “Blink 
Brand Solutions” kompaniyasi rahbari 
Noel Saksena. — Natijada hindistonlik 
50 mingga yaqin sayohatchilar qadimiy 
o ‘zbek shahar lar in i  z iyorat  q i ld i . 
Bu — 2022-yildagiga nisbatan qariyb 
to‘rt marta ko‘p ko‘rsatkich. “SATTE” 
ko‘rgazmasidagi ishtirok joriy yil birgalikda 

amalga oshiriladigan anjuman va taqdimot 
marosimlari turkumini boshlab berdi. 2024-
yil biz Hindistondan O‘zbekistonga 100 
mingga yaqin sayohatchilar oqimini tashkil 
qilishga erishishni maqsad qilganmiz.

“SATTE” ko‘rgazmasida Hindiston 
va chet davlatlardan 1,5 mingdan ortiq 
eksponentlar, 800 dan ziyod mahalliy 
hamda xorijlik xaridorlar qatnashmoqda.

— Janubiy Osiyo mamlakatlari, xususan, 
Hindiston bilan aloqalarimiz yildan-
yilga faollashyapti, — deydi “Blessed 
Travel” kompaniyasi rahbari Sevara 
Alimuhamedova. — Mazkur ko‘rgazma 
doirasida amaliy muzokaralar o‘tkazib, 
hamkorlarimiz safini kengaytirishga 
erishmoqdamiz. Bu esa Hindistondan 
mamlakatimizga sayyohlar oqimini yanada 
faollashtirish jarayoniga munosib hissa 
bo‘lib qo‘shiladi, deb umid qilamiz.

“Uzbekistan Airways” AJ tomonidan 
tashkil etilgan alohida stend ham ko‘rgazma 
ishtirokchilari va mehmonlarda katta 

qiziqish uyg‘otmoqda. Milliy aviatashuvchi 
bugungi kunda ikki mamlakat poytaxtlari 
o‘rtasida haftasiga olti marta muntazam 
qatnovlarni amalga oshirayotir. Aprel 
oyidan boshlab Toshkent va Mumbay 
shaharlari o‘rtasidagi havo ko‘prigi ham 
qayta tiklanadi.

— O‘zbekiston bilan to‘g‘ridan-to‘g‘ri 
aviaqatnovlar hindistonlik sayohatchilar 
e’tiborini qozongan, — deydi Noel Saksena. 
— Mumbayga boshlanayotgan parvozlar 
O‘zbekistonning turizm salohiyatini G‘arbiy 
Hindistonda keng targ‘ib qilish, o‘zbek 
xalqining madaniy-ma’rifiy merosini ilgari 
surish, ikki mintaqani yanada yaqinlashtirish 
imkoniyatlarini kengaytiradi.

O‘zbekiston elchisi Sardor Rustamboyev 
“ S AT T E ”  k o ‘ r g a z m a s i  d o i r a s i d a 
Hindistonning qator yetakchi kompaniyalari 
rahbarlari bilan muzokaralar o‘tkazib, 
sayyohlik va mehmondo‘stlik sohasidagi 
munosabatlarni yanada faollashtirish 
istiqbollarini muhokama qildi. Shuningdek, 
diplomatik missiya tomonidan mamlakatimiz 
turizm salohiyati hamda xalqimizning boy 
urf-odatlari, an’analari va madaniyatiga 
bag ‘ ish langan taqd imot  maros imi 
uyushtirildi.

“Dunyo” AA.
Dehli

JORIY YIL HINDISTONDAN O‘ZBEKISTONGA 
100 MINGGA YAQIN SAYOHATCHILAR BORADI

Dunyo nigohi

Hindistonda 22-fevral kuni boshlangan mintaqa sayyohlik hayotidagi eng 
yirik voqea — Janubiy Osiyo savdo-turizm ko‘rgazmasida (South Asia Trade 
Travel Exhibition — SATTE) O‘zbekiston milliy pavilyoni eng gavjum muzokara 
maydonchalaridan biri bo‘lib turibdi.

Noel SAKSENA: 

Xalq so‘zi4

Qatag‘onning dahshatli soyasi 
tushmagan biror soha, tarmoq 
yoki mahalla qolmagan. Sho‘ro 
qatag‘onlarining dahshatli davrida 
minglab begunohlar qator ida 
prokuratura tizimi vakillari ham 
ko‘plab musibatlarga duchor bo‘lgan. 
Ori va nomusini har narsadan ustun 
qo‘yib, nohaqliklarga qarshi borgan, 
qat’iyat ko‘rsatgan, chin ma’noda 
dovyurak va vatanparvar mahalliy 
xodimlarning 150 nafariga jinoyat 
ishi qo‘zg‘atilgan, 30 nafari esa otib 
tashlangan.

J u m l a d a n ,  1 9 2 0  — 
1924-yillarda Buxoro Xalq Sovet 
Respublikasi adliya xalq noziri 
va respublika prokurori bo‘l ib 
ishlagan Abdurahim Yusufzoda 
ta raqq iyparvar la rn ing  “Yosh 
buxoroliklar” yetakchilaridan biriga 
aylangan. Uning tashabbusi bilan 
Buxoroda 3 ta sud binosi barpo 
etilgan, sudlov organlarida birinchi 
bor apellyatsiya organi — “Taniz 
mahkamasi” (“Arz mahkamasi”) 
tashkil etilgan, sudyalarni olim, 
fozil, nasl-nasabli nomzodlardan 
saralab tayinlash yo‘lga qo‘yilgan, 
tar ix iy -me’mor iy  ob ida lardan 
hibsxona sifat ida foydalanish 
amaliyotiga barham berilgan va 
qayta tiklanib, Buxoro madaniyat 
muzeyiga aylantirilgan. Afsuski, 
u 1936-yi lda NKVD xodimlari 

Gapning ochig‘i, 2006-yilda hali unchalik 
sharoit yo‘q edi. Shuning uchun kerakli 
narsalarni har joydan yig‘ib keltirganmiz. 
Ammo hozirga kelib vaziyat butunlay 
o‘zgarib ketdi. Ayniqsa, oxirgi yillarda 
t ibbiyot sezilarl i  darajada i lgari ladi. 
Bugungi kunda dunyoning rivojlangan 
davlatlarida qilinayotgan murakkab jarrohlik 
amaliyotining ko‘plari O‘zbekistonda ham 
amalga oshirilyapti. Sohaga katta mablag‘ 
yo‘naltirilayotgani va eng zamonaviy 
texnikalar ol ib kelinayotgani hamda 
shifokorlarimiz xorijda malaka oshirib 
kelayotgani, boshqa yurtlarning yetakchi 
mutaxassislarini yurtimizga chaqirib, o‘zaro 
tajriba almashilayotgani bu borada muhim 
omil bo‘lyapti.

So‘z yuritilayotgan egizaklarga kelsak, 
hamkasblarimiz bilan yig‘ilishib, masala 
yuzasidan atroflicha maslahatlashdik. 
Yakunda esa hozir hamma narsa qo‘limizda 
bor, hech kimdan hech nima so‘ramaymiz, 
degan xulosaga keldik. Shu tariqa mazkur 
jarrohlik amaliyotini o‘zimiz bajarishga jazm 
qildik. Natija ham bu qaror to‘g‘ri bo‘lganini 
ko‘rsatdi. Amaliyot muvaffaqiyatli o‘tdi. 

Tayyorgarlik jarayoni uzoq davom etdi. 
Bemorlar va amaliyot xonasini tayyorlashga 
ancha vaqt sarflandi. Bu oson jarayon 
emas. Chunki narkoz berishning o‘ziga 
xos xususiyatlari bor. Jarrohlikdan keyingi 
bosqich ham o‘zgacha. Ana shularning 
barchasiga tayyor bo‘linganidan so‘ng aniq 
kunni belgiladik.

Narkoz berilayotganda ikkisiga birdaniga 
jo‘natish texnik jihatdan imkonsiz. Ma’lumki, 
narkoz berilayotgan har qanday bemor 
chalqancha yotgan bo‘lishi talab etiladi. 
Bu egizaklar esa bir-biriga qorni bilan 
yopishgani uchun biri chalqancha bo‘lganda 
boshqasi pastga qarab osilib turadi. Buni 
ham mutaxassislarimiz muvaffaqiyatli 
uddaladi.   

— Jarrohlik amaliyoti o‘tkazish 
qaroriga kelingandan keyin tibbiyot 
xodimlaridan iborat kuchli jamoa 
shakllantirildi. Tabiiyki, jamoada 
har kimning o‘z vazifasi va o‘rni 
bo‘ladi. Ammo, istaymizmi-yo‘qmi, 
bunda mas’uliyatning katta qismi 
sizning zimmangizga tushgan. Bundan 
qo‘rqmadingizmi? Chunki rossiyalik 
hamkasbingiz  b i lan birgal ikda 
o‘tkazilgan birinchi jarrohlik, garchi 
muvaffaqiyatli yakun topgan bo‘lsa-da, 
egizaklardan biri nobud bo‘lgandi-ku...  
— Siz aytayotgan jarrohlik amaliyotidan 

jarrohlik amaliyoti chog‘ida undan ancha-
muncha narsani o‘rgandik. Shu tajriba 
mustaqil amaliyot chog‘ida qo‘l keldi. 

— Mabodo, agar sizga yana 
shunday  xor i j l ik  bemor lardan 
murojaat bo‘lsa va sizni o‘z yurtiga 
taklif etsa nima qilardingiz? Yoki 
u l a r n i  y a n a  O ‘ z b e k i s t o n g a 
chaqirarmidingiz?
— Bir inchi  jarrohl ik  amal iyot iga 

tayyorgarlik jarayoni uzoq davom etgandi. 
O‘shanda Rossiyadan mutaxassislarni 
chaqiradigan bo‘ldik. Butun dunyoga 
mashhur bo‘lgan Zita va Gita ismli 
egizaklarni ajratgan rossiyalik Razumovskiy 
degan professorni taklif qildik. U esa 
hamma tahlillarni yuborishimizni aytdi. U 
bu murakkab amaliyot, shuning uchun bu 
yoqqa olib kelinglar, dedi. Ammo ustozim 
Feruz Nazirov bunga ko‘nmadi. Bu to‘g‘ri 
qaror bo‘lgan ekan...

Bu bi lan demoqchimanki,  bugun 
O‘zbekiston tibbiyoti, xususan, jarrohligi 
rivojlangan davlatlarnikidan qolishmaydi. 
Shu bois xorijdan yana shunday murojaat 
bo‘lsa, albatta, ularni bu yerga taklif qilgan 
bo‘lardik. 

— Hozirgi paytda qirg‘izistonlik 
egizaklardan xabar olib turgan 
bo‘lsangiz kerak. Ahvoli qanday ekan?
— Ular Qirg‘izistonning O‘sh viloyati 

Aravon tumanida yashashadi. Bir necha 
marta xabarlashdik. Egizaklarning ota-
onasi yana kelib, ko‘rsatib ketamiz degandi, 
nimagadir kelgani yo‘q. Ota-onasidan ham 
ko‘ra buvisi ko‘proq jon kuydirdi ular uchun. 
Onaxonning “Nasib qilsa, nabiralarim 
katta bo‘lsa, O‘zbekistonga olib kelib, 
do‘xtir qilaman”, degan gaplari xotiramda 
muhrlanib qolgan. Niyatlariga yetishsin...

Shu o‘rinda yana bir muhim gapni 
ayt ishim kerak. Bunday xastal ik lar 
yaqin qarindoshlar nikohidan tug‘ilgan 
go‘daklarda ko‘proq uchraydi. Xuddi 
shunday qirg‘izistonlik egizaklar ota-
onasi ham opa-singillarning bolalari ekan. 
Shuning uchun qarindoshlar o‘rtasidagi 
nikohdan ehtiyot bo‘lish kerak. Hozirda 
yurtimizda bu borada keng targ‘ibot olib 
borilyapti, ammo hamon yaqin qarindoshlar 
o‘rtasidagi qudachilik holatlari uchrab 
turibdi. Buning qanchalik jiddiy masala 
ekanligini xalqimizning o‘zi tushunib yetishi 
kerak. 

Zokir XUDOYSHUKUROV 
 (“Xalq so‘zi”) suhbatlashdi.

keyin salkam yigirma yil vaqt o‘tdi. Bu 
orada bizning tibbiyotimiz, ayniqsa, bolalar 
jarrohligi ancha rivojlandi, katta tajriba 
to‘pladik.

A m a l i y o t g a  j a l b  e t i l g a n 
mutaxassislarning barchasi o‘z sohasining 
peshqadamlari. Qolaversa, o‘sha paytdagi 
vazirimiz bor mas’uliyatni o‘ziga oldi. 
Jarrohlik amaliyoti Respublika perinatal 
markazi qoshidagi Neonatal xirurgiya o‘quv-
davolash-metodik markazida qilinadigan 
bo‘lgach, shu markaz direktori Nilufar 
O‘rinboyeva ham mas’uliyatni olishga 
tayyor ekanligini bildirdi.

Kuchli jamoa shakllantirildi. Yonimda 
birgalikda ishlagan ikki mutaxassis — 
professorlar Baxtiyor Ergashev va Nasriddin 
Ergashev hamda anesteziologlarimizni 
alohida aytib o‘tmoqchiman.

Shunday qilib, jarrohlik amaliyotining 
barcha bosqichi rejalab olingach bu ishga 
qo‘l urdik.

—  Y o n i n g i z d a g i  i k k i 
jarroh  amal iyo tga  o‘z lar in ing 
shog i rd lar in i  j a lb  q i l gan idan 
xabarimiz bor. Lekin nimagadir siz 
shuncha shogirdingiz bo‘la turib, 
birontasiniyam chaqirmagansiz. 
Nega, ularning orasida bu ishga 
munosiblari yo‘qmidi? Agar bunday 
murakkab jarrohlik har doim ham 
bo‘lavermasligini hisobga olsak, bu 
shogirdlaringiz uchun katta maktab 
vazifasini o‘tagan bo‘lardi-ku...
— Biz jarrohlikni Perinatal markazda 

qilganimiz uchun ham faqat o‘sha yerda 
ishlab turgan mutaxassislarni jalb etdik. 
Tashqaridan faqat men bilan Nasriddin 
Ergashev qatnashdi. Negaki, bu nihoyatda 
murakkab jarrohlik amaliyoti sanalgani, 
natijasi qandaydir foizda mavhum bo‘lgani 
uchun oldindan ovoza bo‘lib ketishining 
oldini olishga harakat qilindi. Jarrohlik 
amaliyotidan keyin ham bu haqda hech 
qayerda ma’lumot e’lon qilinmadi. Hatto, 
vazirimiz bu yangilikni ijtimoiy tarmoq yoki 
televideniyeda beraylik deganida ham yo‘q, 
hali bolalar o‘ziga kelsin, deb o‘zimiz rozilik 
bermadik.

Shu kabi sabablar bilan amaliyotga 
shogirdlarni jalb qilmaganmiz. Lekin 
bu jarayonlarning barchasi tasvirga 
olinib, keyinchalik shogirdlar va yosh 
mutaxassislarga ko‘rsatildi. 

— Xullas,  ahil  jamoa ishni 
boshladi. Hamma hayajonda ekanligini 
tushunsa bo‘ladi. Chunki O‘zbekiston 
tibbiyotida yangi sahifa ochilish 

arafasida turibdi. Deylik, jarrohlik 
amaliyoti ikki-ikki yarim soat davom 
etadi. Shu jarayon bilan bog‘liq qaysi 
holatlar yodingizda muhrlanib qoldi? 
Balki bemorlarga taalluqli murakkab 
vaziyatlarga to‘qnash kelgandirsiz?
— Avvalo, hammasi yaxshi bo‘lishini 

Yaratgandan so‘radik. Hamma narsa 
— asbob-uskuna, dori-darmon bor, 
muhimi, tajribali jamoa shakllantirdik. 
Hammasi o‘z o‘rnida bo‘lgani uchun qattiq 
hayajonlanmadik. Lekin, ozmi-ko‘pmi, 
hayajon bo‘lganini yashirmayman. Hatto, 
oddiy ko‘richak jarrohlik amaliyotida ham 
hayajon bo‘ladi-ku, bunda bo‘lmasinmi?..

Agar qaysiki jarroh hayajonlanmayman, 
desa yolg‘on aytgan bo‘ladi. Jarrohlik o‘z 
nomi bilan jarrohlik, u katta bo‘ladimi yo 
kichik, baribir hayajon bo‘lishi tabiiy.

Xuddi shunday bizda ham hayajon 
bo‘lgan. Ammo amaliyotga kirishilgach 
hammasini tashqarida qoldirdik. Hayotiy 
tashvish bormi yoki kimningdir qon 
bosimi oshadimi, xullas, ish boshlangach 
hammasini unutasan.

Buning ust iga yelkamizda kat ta 
mas’uliyat yuki bor. Birinchidan, o‘sha 
go‘daklarning ota-onasi oldidagi mas’uliyat, 
kamiga ular boshqa davlatdan, bu ikki karra 
mas’uliyat yuklaydi.

Shu o‘rinda yana bir narsani aytmasak 
bo‘lmaydi, go‘daklarning ota-onasi bizga 
olib kelgunicha hamma narsani birma-bir 
hisoblab chiqqan. Boshqa davlatlarga 
borish masalasini ham o‘ylagan bo‘lsa 
kerak. Keyin esa bizda tibbiyot yaxshi 
rivojlangani, ozgina bo‘lsa-da, tajribamiz 
borligini hisobga olib, O‘zbekistonga kelgan. 
Bu bizga katta g‘urur-iftixor bag‘ishlashi 
barobarida, yelkamizga yanada zalvarli 
mas’uliyat yuklashi tabiiy edi.   

Maqsad bitta — amaliyotni muvaffaqiyatli 
o‘tkazib olishdan iborat.

— Aytganingizdek, ular Rossiyaga 
muro jaa t  q i l i sh i ,  AQSH yok i 
Hindistonga jo‘nab ketishi mumkin 
edi...
— Bu O‘zbekiston tibbiyotining tan 

ol inganligini ham anglatadi. Asl ida, 
q i rg ‘ iz istonl ik  shi fokor lar  harakatni 
ko‘raveringlar, ular yashab ketmaydi, 
degan fikrni aytgan. Ammo qarindoshlari 

chekinmaydi. Hamma tomonni o‘rganib 
bo‘lgach, yo‘q, biz O‘zbekistonga boramiz, 
degan qarorga kelishgan. 

Siam egizaklarining turi ko‘p, umuman 
ajratib bo‘lmaydiganlari bor. Hozir o‘zimizda 
bolalar uyida yashab turgan siam egizaklari 
ham ana shunday murakkab turidan. 
Chunki tos chanog‘i bitta, tepa badan 
ikkita, qo‘l to‘rtta, oyoq esa ikkita. Ajratsa, 
bittasining yashab ketishiyam gumon. 
Shuning uchun ming afsus, bunday holatda 
jarrohlik amaliyoti qilib bo‘lmaydi.

Bizning holatda esa qilsa bo‘lardi...
— Jarrohlikdan oldin egizaklarning 

barcha tana a’zolari alohida-alohida 
bo‘lgani holda jigari umumiy ekanligi 
ma’lum edi. Amaliyot davomida 
jigarni ajratishga navbat yetib keldi 
deylik. Kim jigarni egizaklar uchun 
taqsimlashga jur’at qildi, xullas, oxirgi 
nuqtani kim qo‘ydi?
— Sal kam qirq yildan beri bolalar jigar 

jarrohi bo‘lganim uchun ham, bu yuk menga 
yuklatildi...

— Samarqandda o‘ tkazi lgan 
xalqaro tibbiyot forumida dunyoning 
ko‘plab davlatlaridan akademiklar, 
mashhur tibbiyot vakillari ishtirok 
etadi. Shulardan biri — rossiyalik 
akademik Sergey Gotye sizning siam 
egizaklariga doir muvaffaqiyatingizdan 
taajjubga tushadi. Balki shu topda 
ichida havas,  ma’lum ma’noda 
hasad  kechgand i r. . .  Shundan 
so‘ng nimagadir ilmiy jamoatchilik 
orasida sizga nisbatan “ikkinchi 
Gotye” deyish urf bo‘lib ketdi. Meni 
hayron qoldirayotgani shuki, nima 
uchun “ikkinchi Gotye”, nima uchun 
“birinchi Oqilov” emas?
— Birinchi Oqilov bo‘lgani durust. Gotye 

domlamning do‘sti, o‘zimiz ham do‘stmiz. 
U odam bilan forumning bitta seksiyasiga 
raislik qildik, o‘shanda unga 2006-yildagi 
jarrohlik amaliyotini hamda unga yordamchi 
bo‘lganimni eslatdim. U esa hayajon bilan 
bunday jarrohlikni unutib bo‘lmasligini 
aytgandi. Aslida, u ham bunday jarrohlikni 
shungacha bir marta qilgandi, xolos. 

Mana shunday egizaklarni ajratib, bir oy 
bo‘ldi, uyiga javob berib yubordik, dedim. 
Menimcha, u bundan xursand bo‘ldi. U 
hasad qiladigan odammas, O‘zbekiston 
tibbiyoti erishgan yutuqdan bizga qo‘shilib 
xursand bo‘ldi, deb o‘ylayman.

Q o l a v e r s a ,  b i z n i n g  b u 
muvaffaqiyat imizda uning bevosi ta 
bo‘lmasa-da ishtiroki bor. Negaki, birinchi 

 2006-yilda hali unchalik 
sharoit yo`q edi. Shuning 
uchun kerakli narsalarni har 
joydan yig`ib keltirganmiz. 
Ammo hozirga kelib vaziyat 
butunlay o`zgarib ketdi. 
Ayniqsa, oxirgi yillarda tibbiyot 
sezilarli darajada ilgariladi. 
Bugungi kunda dunyoning 
rivojlangan davlatlarida 
qilinayotgan murakkab 
jarrohlik amaliyotining ko`plari 
O`zbekistonda ham amalga 
oshirilyapti. Sohaga katta 
mablag` yo`naltirilayotgani 
va eng zamonaviy texnikalar 
olib kelinayotgani hamda 
shifokorlarimiz xorijda 
malaka oshirib kelayotgani, 
boshqa yurtlarning yetakchi 
mutaxassislarini yurtimizga 
chaqirib, o`zaro tajriba 
almashilayotgani bu borada 
muhim omil bo`lyapti.

Mutolaa

ACHCHIQ O‘TMISH 
HAQIQATLARI

tomonidan hibsga ol ingan va 
1937-yilda otuvga hukm qilingan.

Qatag ‘on  y i l la r ida  nohaq 
ayblangan yana bir prokuror 
Mirzo Qo‘qonboy Abduholiqzoda 
arab, fors, rus va turk tillarini 
mukammal bilgan. U 1916-yilda 
Jizzax qo‘zg‘oloni qatnashchilari 
ustidan sud jarayonida 30 dan 
ortiq jizzaxliklarni o‘limdan saqlab 
qo lgan .  Shun ingdek ,  un ing 
uyida Vadud Mahmud, Cho‘lpon, 
Munavvarqori Abdurashidxonov kabi 
ma’rifatparvarlar tez-tez uchrashib 
turishgan, el-yurt qayg‘usi ularni 
birlashtirgan. 

Prokuratura tizimida ishlab, 
nohaq ayblangan va qatag‘on 
qilinganlarga oid bunday ma’lumotlar 
talaygina. Asosiysi, har birining 
tarjimayi holi bugungi jamiyatimiz 
uchun ham muhim ahamiyatga ega 
bo‘lgan yorqin sahifalarga boy.

Bugun inson qadrini ulug‘lash 
g‘oyasini  ro ‘yobga chiqar ish 
mamlakatimiz va jamiyatimizning 
ezgu maqsadlaridan biriga aylangan. 
Xalqimizning tarixiy xotirasini tiklash, 
millatimiz va yurtimiz saodati yo‘lida 
shahid ketgan ajdodlarimizning 
nomlarini abadiylashtirish, xotirasiga 
ehtirom ko‘rsatish bu yo‘ldagi muhim 
ishlardan biridir.

Xalqimiz, ayniqsa, yoshlarimiz 
shahid ketgan ajdodlarimiz hayoti 

va faoliyati misolida haqiqatni 
anglab yetmasa, bugungidek erkin 
hayotning qadrini to‘liq anglamasligi, 
turli fitnalarning navbatdagi qurboni 
bo‘lishi mumkin.

Shu bois davlatimiz rahbari 
qatag‘on qurbonlari xotirasini yod 
etish va ularning mustaqilligimiz 
yo‘ l idagi  harakat lar in i ,  orzu-
armonlarini keng targ‘ib qilish 
ishlar i  umummil l iy harakatga 
ay lan ish i  zarur l ig in i  a loh ida 
ta’kidlab keladi.

Yangi kitob arxiv manbalari, 
tegishli hujjatlar orqali o‘rganish 
a s o s i d a  y a r a t i l g a n  b o ‘ l i b , 
mustabid tuzum davrida qatag‘on 
qilingan ajdodlarimiz xotirasini 
abadiylashtirish, ularning faoliyati 
va merosini o‘rganish, targ‘ib qilish, 
shu orqali O‘zbekiston Respublikasi 
prokuraturasi organlarining haqiqiy 
tarixini t iklashda muhim o‘rin 
tutadi. Ayni chog‘da xalqimizning 
o‘tmishi haqidagi ma’lumotlarni 
keng jamoatch i l i k ,  ayn iqsa, 
yoshlarga asosli hamda to‘laqonli 
yetkazish, fuqarolarda prokuratura 
organlarining sharafli faoliyatiga 
doir tasavvurlarni yanada boyitish, 
sohada faoliyat yuritayotgan yosh 
mutaxassislarda iftixor tuyg‘usini 
kuchayt i r ishga xizmat qi l ishi 
muqarrar.

“Xalq so‘zi”. 

O‘zbekiston Respublikasi Bosh prokuraturasi, Vazirlar Mahkamasi 
huzuridagi Qatag‘on qurbonlari xotirasi davlat muzeyi tomonidan 
“Tarixiy xotira beqiyos” kitobi nashr etildi. Ushbu kitobda sobiq 
ittifoq davrida nohaq sudlangan, o‘lim jazosiga mahkum etilgan 
prokuratura xodimlarining hayot yo‘li, ayanchli qismati haqida hikoya 
qilinadi.

“YASHIL” TEXNOLOGIYALAR

Moliya muassasalarida

Davlatimiz rahbarining to‘qimachilik sanoatini rivojlantirish, ayollar 
tadbirkorligini qo‘llab-quvvatlash, eksportchi korxonalarga moliyaviy 
ko‘mak berishga qaratilgan topshiriqlari ijrosini ta’minlash maqsadida 
“O‘zsanoatqurilishbank” ATB tomonidan tizimli ishlar amalga 
oshirilmoqda. Jumladan, muassasaning Buxoro viloyati hududiy 
boshqarmasi mijozi, kalava ipdan tayyor mato ishlab chiqarishga 
ixtisoslashtirilgan “Kogon nur teks” mas’uliyati cheklangan jamiyati 
faoliyati ham yuqoridagi fikrimizning amaliy isbotidir.

Moliya muassasasi tomonidan 
jurnalist va blogerlar uchun Buxoro 
viloyatiga tashkil etilgan mediaturda 
ushbu korxona ishi bilan ham tanishildi.

— Faoliyatimizni 2011-yil 30 nafar 
ishchi bilan boshlaganmiz, — deydi 
korxona rahbari Adolat Mahsudova. 
— Uskunalarimiz eskirganligi sababli 
ishlab chiqarishda qator muammolarga 
duch kelardik. Boz ustiga, korxonada 

qulay mehnat sharoiti yaratilmaganligi 
bois ishchilarimiz qo‘shni qishloqlarga 
boshqa yumush izlab ketishga majbur 
bo‘lardi. Olti yil shu tarzda ish olib 
bordik. Oxiri bo‘lmadi.

Korxona oldida turgan asosiy 
vazi fa lardan bir i  — bu ishlab 
chiqar ish jarayonini  texnik va 
texnologik yangilash, so‘ngra ish 
o‘rinlarini kengaytirish edi. Biroq 

b u n i n g  u c h u n  z a r u r 
mablag‘ va yetarli imkoniyat 
bo‘lmagani sabab tadbirkor 
“O‘zsanoatqurilishbank”ning 
“Qorovulbozor” bank xizmatlari 
markaziga murojaat qiladi.

Dastlabki bosqichda bank 
tomonidan korxonaga 1 
mln. 950 ming AQSH dollari 
miqdorida kredit ajratildi. 
Kreditning bir qismiga Turkiya 
va Xitoydan 24 ta to‘quv 
dastgohi hamda kompressor, 
ip yigirish va tayyor mahsulotni 
qadoqlash uskunalari olib 

kelinadi. Kreditning qolgan qismini 
esa korxona aylanma mablag‘larini 
to‘ldirishga sarflaydi. Shu tariqa 
loyihaning umumiy qiymati 4 mln. 
AQSH dollariga yetadi.

— Xorijdan olib kelib o‘rnatilgan 
“ y a s h i l ”  t e x n o l o g i y a l a r  h a m 
korxonamizga,  ishchi lar imizga, 
butun jamiyatga foyda keltirmoqda, 
— deydi Adolat Mahsudova. — 
Uskunalar avvalgilariga qaraganda 
elektr energiyasini 3 baravar kam 
sarf qiladi, atrof-muhitga salbiy ta’siri 
esa sezilmaydi. Samaradorlik ham 
mos ravishda shunchaga ortgan. 
Ayni vaqtda korxonamiz tomonidan 
oyiga 400 — 500 ming pogonometr 
bo‘z mato ishlab chiqarilib, eksport 
qilinmoqda. Ish o‘rinlari esa 150 
nafarga yetgan. Tayyor mahsulotga 
hozirda Italiya, Saudiya Arabistoni, 
Vengr iya,  Ross iya,  Polsha va 
Be la rus  Respub l i kas i  xa r ido r 
bo‘lib turibdi. O‘tgan yilda mazkur 
davlatlarga qiymati 2 mln. AQSH 
dollariga teng mahsulot eksport 
qildik. Joriy yilda bu ko‘rsatkichni 
4-4,5 mln. dollarga yetkazishni 
rejalashtirganmiz.

A s o s i y  x o m a s h y o  p a x t a 
bo‘lganligi sababli ishchilarni chang 
va boshqa zararl i  moddalardan 
asrash, ishlab chiqarish jarayonining 
ular salomatligiga salbiy ta’sirini 
kamay t i r i sh  maqsad ida  bank 
krediti evaziga Belgiyadan havoni 

tozalovchi va namlantiruvchi maxsus 
ventilyatsiya uskunasi ham olib 
kelindi. Zamonaviy uskuna korxona 
faoliyatining atrof-muhitga zararini 
kamaytirmoqda, sexda yozda salqin, 
qishda issiq haroratni ta’minlashga 
xizmat qilmoqda.

M e d i a t u r  d o i r a s i d a 
“O‘zsanoatqurilishbank” ATB Buxoro 
v i loyat i  hudud iy  boshqarmas i 
faoliyatiga bag‘ishlangan matbuot 
anjumani ham o‘tkazi ldi.  Unda 
jurnalist va blogerlar muassasadagi 
transformatsiya jarayonlari mahsuli, 
xususan, xizmat ko‘rsatish hamda 
xizmat va mahsulotlardagi o‘zgarishlar 
bilan yaqindan tanishtirildi. Bankning 
2023-y i l g i  fao l i ya t i ,  2024  — 
2026-yillarga mo‘ljallangan strategiyasi 
va undagi ustuvor vazifalar xususida 
ma’lumotga ega bo‘ldi.

Bank Axborot xizmati.
Xizmatlar litsenziyalangan.

korxonaga ham, jamiyatga ham foyda keltirmoqda

